
PImam Abdul-Rasheed Muhammad alikua Kasisi wa kwanza Muislamu Jeshini.  

Kuteuliwa kwake kulitokana na itikio la ongezeko la Waislamu 

wanaojiandikisha katika jeshi ama kubadilisha dini na 

kuingia uislamu miongoni wa wanajeshi. (Picha ya Paul Hosefros/NYT )

Balozi Bellamy aeleza uhusiano kati ya Amerika na Kenya

(U.S. Ambassador William M. Bellamy’s Independence Day reception speech)

Bush asema demokrasia italeta haki na ufanisi Mashariki ya Kati

(Transcript: Bush says democracy will bring justice, Freedom, Prosperity – Source:  Washington File 06/29/2004, Office of International Information Programs, U.S. Department of State, Website:http://usinfo.state.gov)

Amerika inasaidia Kenya dhidi ya ugaidi, asema Bush 

(Transcript: Bush likens war on terror to World War Two, Cold War – Source: Washington File, 06/02/2004, Office of International Information Programs, U.S. Department of State, Website:http://usinfo.state.gov)
Powell azuru Sudan, ataka mzozo wa Darfur usuluhishwe 
(Transcript: Darfur is “Humanitarian Catastrophe”, Powell says – Source:  Washington File 07/01/2004, Office of International Information Programs, U.S. Department of State, Website:http://usinfo.state.gov)

Raia wa Somalia ashitakiwa rasmi kwa kusaidia ugaidi

(Text: Somali native charged in a bomb plot, Ashcroft says – Source:  Washington File 06/14/2004, Office of International Information Programs, U.S. Department of State, Website:http://usinfo.state.gov)

Swala la ugaidi: Raslimali ya Somalia yazuliwa

(Text: Terrorism update: Somali’s assets blocked; Zarqawi officer captured – Source: Washington File 06/04/2004, Office of International Information Programs, U.S. Department of State, Website:http://usinfo.state.gov)

Rice asifu juhudi za Kenya kuleta amani Sudan 

(Transcript: Destinies of Africa and America are inextricably linked, “Rice says – Source: Washington File, 06/21/2004, Office of International Information Programs, U.S. Department of State, Website:http://usinfo.state.gov)
Idadi ya Waafrika wanaopokea matibabu ya ukimwi kuongezeka, asema Tobias

(Text: Number of Africans receiving AIDS treatment to double - Source: Washington File, 05/19/2004, Office of International Information Programs, U.S. Department of State,Website:http://usinfo.state.gov)

“Mjuzi wa muziki” wa Sauti ya Amerika astaafu baada ya miaka 50 ya uchezaji wa muziki wa kiafrika

(VOA’s “Music Man” retiring after 50 years of spinning African music- Source: Washington File 06/29/2004, Office of International Information Programs, U.S. Department of State, Website:http://usinfo.state.gov)
Wanajeshi wa Marekani wasaidia miradi mbali mbali Lamu na Samburu

(U.S. military provides civil support/medical and veterinary care in Amaiya and Lamu)

Kutunga katiba katika nchi za Kiislamu

(Constitutionalism in the Muslim world - Source:Issues of Democracy, IIP Electronic Journals, Vol. 9, No. 1, March 2004)

Matatizo ya kutunga katiba katika nchi changa 

(Building blocks for a constitution – Source:Issues of Democracy, an electronic journal of the U.S. Department of State Volume 9 No.1, March 2004)
Uwanja wa mashairi 

Poems

Shindano la uandishi bora kwa shule za Sekondari 

(Essay writing competition for secondary schools)
BALOZI BELLAMY AELEZA UHUSIANO KATI YA AMERIKA 

NA KENYA

Balozi Bellamy akiwa na Waziri wa Mipango na Maendeleo ya Uchumi, Prof. Anyang Nyong’o,

wakati wa kuhudhuria siku ya Uhuru wa Marekani  katika Ubalozi wa Marekani.
Balozi wa Marekani nchini Kenya William Bellamy, amesema Marekani itatoa shilingi bilioni sita mwaka huu kusaidia Kenya kupambana na UKIMWI.

Katika hotuba aliyotoa kuadhimisha miaka 228 ya Uhuru wa Marekani aliyotoa tarehe 2 Julai, Bellamy alisema pia kwamba mwaka huu Wakenya 8000 wanasomea katika vyuo vikuu vya Marekani, idadi kubwa zaidi kuliko nchi nyingine katika Afrika.

Pia alihimiza serikali ya Kenya itimize ahadi yake iliyowapatia Wakenya wakati wa uchaguzi wa Desemba mwaka 2002.  Alisema baadhi ya ahadi hizi ni kukuza uchumi, kupambana na ufisadi; na kusukuma marekebisho ya demokrasia, ikiwemo katiba mpya.

Ifuatayo ni nakili ya hotuba ya Balozi Bellamy aliyotoa tarehe 2 Julai, 2004 katika bustani la Ubalozi wa Marekani, Nairobi,  kuadhimisha mwaka 228 ya Uhuru wa Amerika.

Hivi leo, mimi na wananchi wenzangu tunasherehekea miaka 228 ya Uhuru wa Taifa la Amerika.  Ni heshima kwetu kwamba wengi wenu mko hapa kujiunga nasi.

Huu ni wakati wa changamano na usio aminika katika historia ya Amerika.  Changamoto za ugaidi wa ulimwengu, na jitihada za kujenga demokrasia Iraq, na mzigo wa kukabiliana na UKIMWI, umasikini na mizozo mingine kumeufanya wakati huu kuwa wenye kuwakumbuka vyema zaidi marafiki wema na washirika waaminifu. 

Hii ndiyo siku yangu ya kwanza kusherehekea siku ya kuadhimisha uhuru wa Amerika nikiwa Balozi wa Amerika hapa Kenya.  Ninafurahi sana kuona kwamba mwaka huu Amerika na Kenya pia zina adhimisha miaka 40 ya uhusiano wa karibu na wa manufaa kwa nchi hizi mbili.

Miaka hiyo 40 imeadhimishwa kwa fahari nyingi ya ushirikiano wa watu binafsi na mashirika ya Wamarekani na Wakenya.

Baadhi yake ni kubadilishana elimu, ambapo tangu siku za mwanzoni za Kenya kuwa taifa huru umekua pambo la uhusiano wetu.  Mwaka huu takribani Wakenya 8000 wanasomea katika vyuo vikuu vya Amerika, idadi ambayo ni kubwa zaidi kuliko nchi nyingine yoyote ya Afrika.

Baadhi yake ni uhusiano wa karibu  miongoni mwa madaktari wa Kenya, wanasayansi na maafisa, na vituo vya utafiti wa matibabu vya  Marekani vilivyoko Kenya.  Kwa miaka mingi vituo hivi vimefanya kazi pamoja nchini Kenya kuelewa vema na kukabiliana na magonjwa.  Mwaka huu Amerika itatoa zaidi ya shilingi bilioni sita hapa Kenya pekee kukabiliana na UKIMWI.

Wanajeshi wetu wa nchi hizi mbili wamefunza na kufanya mazoezi pamoja kwa miaka mingi.  Hivi leo tunafanya kazi pamoja kustawisha majengo ya shule na kuleta maji safi, huduma za matibabu na matibabu ya mifugo katika sehemu za mashambani za Kenya.

Amerika ndiyo nchi kubwa fadhili nchini Kenya.  Shirika la Misaada ya Ulimwengu la Amerika (USAID) hutoa kiwango kikubwa cha misaada katika utawala, kilimo, afya na mazingira.  Na, bila shaka, kuna shirika la wafanyakazi wa kujitolea kutoka Marekani Peace Corps, ambao pengine ndio shina la uhusiano na ushirika wetu wa muda mrefu na Kenya.  Baadaye mwezi huu tutaadhimisha mwaka wa 40 wa kazi ya Peace Corps hapa Kenya, ambalo ndilo kubwa zaidi na ambalo kazi zake zilianza zamani zaidi kuliko Peace Corps barani Afrika.  Zaidi ya Wamarekani 5000 wamewahi kuijua Kenya hadi vijijini na raia wake wakarimu.  Uelewano huu “wa karibu na wa kibinafsi” ni muhimu katika uhusiano wetu na kwa manufaa ya miradi yoyote ya misaada tunayotekeleza.

Wiki mbili tu zilizopita katika jimbo la Nyanza Kusini, niliweka jiwe la msingi katika kituo cha kutoa mawaidha na kupima UKIMWI kwa Hiari (VCT) kilichoanzishwa kwa msaada wa mfanya kazi aliyejitolea wa Peace Corps ambaye hufanya kazi huko.  Jason Bowen, ambaye awali alifanya kazi ya benki, alishirikiana na shirika moja eneo hilo na, akitumia pesa zilizotolewa na Amerika, alibuni kituo cha kwanza kabisa cha kupimia na kutoa mawaidha kuhusu UKIMWI katika eneo ambalo ni baadhi ya yale yenye idadi kubwa ya watu wenye UKIMWI Kenya.

Visa kama hivi vyaweza kutarajiwa kote Kenya.  Kwa sasa kuna takribani wafanya kazi 135 wa Peace Corps kama vile Jason ambao wako kazini katka miradi ya elimu, afya ya jamii, uanzishaji wa biashara ndogo ndogo na teknolojia ya habari.

Haya yote ni katika miaka 40, na sijajaribu kusimulia miradi ya binafsi inayosaidiana na shule za Amerika, makundi ya dini, mashirika yasiyo ya serikali, mifuko ya pesa kwa ajili ya kutoa misaada, na raia wa kawaida.

Katika muda huu wa miaka 40 kuna jambo moja linalosimama wima zaidi kuliko lingine.  Hili ni kuhusu muungano wa upinde wa Desemba 2002, wakati Wakenya walipo piga kura na kujumuishwa na dunia nzima kusherehekea mwisho wa enzi moja na kuanza kwa nyingine.  Sherehe za wakati huo bado ziko wazi katika baadhi ya akili na mioyo ya Wakenya na wasamaria wema kila mahali.

Hata hivyo, muda huu unaonekana kuwa tukio la kale.

Walipochagua serikali ya Rais Kibaki mwaka 2002, watu wa Kenya waliikabidhi majukumu makubwa.  Mawili baadhi yake yalikua:

Kukuza marekebisho ya uchumi, na hasa, kushughulikia vikubwa dhidi ya rushwa; na

Kuendeleza mbele marekebisho ya demokrasia, ikiwemo katiba mpya inayozidisha haki za kila mtu na kusahihisha hali ya ukosefu wa usawa iliyokuwepo awali.

Hatua fulani zimepigwa kupambana na rushwa.  Sheria dhidi ya rushwa imepitishwa, hata ingawa mara nyingi haitiliwi nguvu ipasavyo.  Rushwa katika mahakama imekabiliwa kwa nguvu.  Kazi ya Tume ya Goldenberg na nyinginezo zimeleta matumaini miongoni mwa watu wa Kenya.

Serikali pia imebuni mashirika mapya kung’oa rushwa.  La muhimu zaidi, Rais Kibaki alibuni Afisi ya Katibu wa Kudumu wa Mambo ya Utawala na Maadili na kumteua mwanaharakati dhidi ya rushwa anayetambulikana duniani kuongoza afisi hii.  Tumaini letu lilikua kwamba serikali ingepatia afisi hii pesa zinazohitajika na kuipa kipawa pamoja na mashirika mengine yanayotambulikana ya kupambana na rushwa.

Kwa huzuni, mafunuo ya hivi majuzi na miitikio ya serikali kwa mafunuo hayo, kumeumba kivuli kirefu kuhusu ahadi za utawala wa Kibaki kupambana na rushwa.  Ni wazi, bado kuna kazi nyingi inayohitajika kufanywa.  Swali ambalo sote tunauliza ni ikiwa bado  kuna nia thabiti ya  siasa kutekeleza jambo hili.

Tabaka aali la watu wenye uwezo ndio wanaofuja pesa za umma, wanaoiba pesa za umma na kufanya taifa kua masikini.  Ni lazima watambuliwe, wafukuzwe kutoka kazi za umma, wajibike kwa vitendo vyao, na kama ifaavyo, washitakiwe.  Hii ndiyo kazi ya haraka inayokabili Kenya hivi leo.  Katika machoni mwa serikali yangu, na ninamini pia machoni mwa washirika wakubwa wa ng’ambo hapa Kenya, sifa ya serikali ya Kibaki inategemea kutekelezwa kwa jukumu hili.

Watu wa Kenya pia walipigia kura serikali ambayo ingekaza mkumbuu na kuendelea na kazi ya kuanzisha marekebisho, kutoa huduma na kufufua shughuli za uchumi ambao nchi inahitaji kufa na kupona.

Kama wengineo wengi, tumevunjwa moyo na vurugo na malumbano ya siasa ambayo yamekwamisha muda wote wa kutawala vyema.  Kwa kweli, mpito wa nchi ya chama kimoja hadi siasa ya mseto wa vyama vingi si rahisi.  Hili ni badiliko la kitamaduni ambalo halitokei tu usiku mmoja.  Lakini, ni wazi, siku za baadaye za Kenya iliyo demokasia linategemea mfumo wa vyama vingi na serikali ya mseto.  Kwa kweli mpito huu muhimu hauendi sawa kama vile watu wengi walivyotumainia.  Visa vya siasa vya siku mbili zilizopita vinathibitisha hukumu hii ya majonzi.

Kwa sasa, mamilioni ya Wakenya wanangojea kwa hamu wakitarajia mabadiliko wakati wanapojaribu kuishi kwa kipato cha chini cha dola moja kwa siku.

Wakati rushwa itakapokomeshwa na serikali kuanza kukabiliana na matatizo magumu ya kiuchumi na kijamii yanayokabili Kenya, wafanya biashara wa Amerika, naamini, wataanza kuiona Kenya kuwa mahali pa kuvutia kwa uwekaji.  Kukiwa na serikali safi, kanuni wazi na mienendo, na sera za mashindano ya haki, wawekaji watakua na sababu ya kuiangalia Kenya kwa makini.

  Ni kupitia uwekaji na biashara inayosimamiwa na watu binafsi; ndipo Kenya hatimaye itaweza kufanya uchumi wake kuwa wa kisasa na kutoa huduma ambazo watu wake wanahitaji na kustahi.

Kenya na Amerika zina msimamo mmoja katika kupambana na ugaidi.  Nafurahi kusema kwamba tumepiga hatua muhimu mwaka uliopita, ingawa tisho la al Qaeda kwa Kenya na eneo hili  bado ni la kweli kabisa na hatari sana.

Nafurahi pia kupongeza Kenya kama mpatanishi wa eneo hili.  Juhudi za Kenya za upatanishi kwa zaidi ya miaka miwili zimeletea nchi jirani ya Sudan kuwadia amani itakayo komesha baadhi ya vita virefu zaidi na vya uharibifu mwingi Afrika.  Wakenya wanaweza kujivunia ufanisi huu.

Wakati nilipozuru eneo la kusini magharibi mwa Kenya hivi majuzi, nilitembelea kijiji cha Enoosaen katika Wilaya ya Trans Mara.  Hicho ni kijiji cha Kakenya Ntaiya, bibi wa Kimasai, mwanamke wa kwanza kutoka kijiji hicho, pengine mwanamke wa kwanza kutoka wilaya hiyo, kupata shahada kutoka chuo kikuu cha Marekani.  Maisha yake ambayo wakati mwengine ni ya kusisimua yalichapishwa hivi majuzi kwenye kurasa za mbele za gazeti la Washington Post.  Yalisisimua maelfu ya Wamarekani ambao Kenya haitasaulika tena katika rahamani ya bara Afrika.

Pia nilikutana na wazee wa vijiji ambao miaka miwili iliyopita walitoa zawadi ya ng’ombe 14 kwa raia wa mji wa New York kama ishara yakuwapa pole kutokana na mashambulizi ya kigaidi ya tarehe 11 Septemba.  Zawadi hii ilisismamiwa na Kimeli Willson Naiyomah wakati alipotembelea nyumbani kutoka masomo yake katika chuo kikuu cha Stanford, California.  Ilisisimua sana watu wa Amerika, ambao hadi leo, bado wana andikia barua Ubalozi wakiuliza na kueleza shukurani zao kwa “zawadi ya Wamasai.”

Niliona mambo haya huko Enoosaen, lakini kuna sehemu nyingine nyngi za Kenya zenye hadithi kama hizi za kusisimua.

Hii ndiyo Kenya ambayo Amerika inaelewa na kuheshimu ikiwa rafiki na mshirika.

U.S. Ambassador William M. Bellamy’s Independence Day reception speech

**********

Rais George W. Bush

BUSH ASEMA DEMOKRASIA ITALETA HAKI NA UFANISI MASHAIRIKI YA KATI

Instanbul, Uturuki----HAKI ndilo tumaini la siku zijazo Mashariki ya Kati, alisema Rais Bush tarehe 29 Juni kwenye hotuba katika Chuo Kikuu cha Galatasaray, katika Ukingo wa Bosponis, nchini Uturuki.  Rais alisema pia kwamba eneo la Mashariki ya Kati, ingawa linahofia demokrasia, halina haja ya kuiogopa.

Demokrasia haimanishi kukubaliana kila mara na demokrasia nyingine, wala haihitaji raia kuasi dini zao, akasema rais.  “Ahadi ya demokrasia inatekelezwa katika hali ya uhuru wa kuongea, utawala wa sheria, serikali iliyo na mipakai, uhuru wa kiuchumi, heshima kwa wanawake na uvumilivu wa kidini.  Hizi ndizo thamani zinazo heshimu hadhi ya kila maisha (na) huelekeza kwenye maendeleo.”

Rais pia alisifu Uturuki kwa kua mfano wa demokrasia katika nchi za Kiislamu.  “Uturuki imepata kile ambacho mataifa ya kila utamaduni na kila eneo yamepata:  Ikiwa haki ndilo lengo, basi demokrasia ndilo jibu.”

Kuhusu swala la marekebisho katika Mashariki ya kati, rais alisema viongozi wa eneo hilo, baadhi yao wakiwa marafiki wa Amerika, ni lazima wafahamu kwamba taifa “linalokubaliana na watu wenye siasa za fujo hutilia nguvu kunawiri kwa fujo hizo, na hatimaye husababisha ghasia .”  Bush alisema kugandamiza upinzani “huzidisha siasa kali.” Uwezo wa serikali kudumu muda mrefu, akasema, hutegemea mabadiliko wazi na kuitikia mahitaji ya raia.

“Kustawi kwa demokrasia nchini Iraq kunaleta tumaini kwa warekebishi kote Mashariki ya Kati,” akasema rais, na inatuma risala tofauti kwa Iran na Syria.  “Iraq huru inayojitawala yenyewe pia ni ushindi kamilifu kwa wenye siasa kali—kwa sababu itikadi yao ya chuki itapoteza ladha katika nchi huru, vumilivu na ufanisi,” akasema.

Ifuatayo ni nakili ya baadhi ya matamshi ya Rais Bush katika hotuba hiyo:
Katika baadhi ya sehemu nyingine za dunia, hasa katika Mashariki ya Kati, kuna hofu kuhusu demokrasia, ikisababishwa mara nyingi na kutofahamu.  Watu wengine katika utamaduni wa Kiislamu hulinganisha demokrasia na utamaduni unaotambulikana wa nchi za Magharibi, na hawataki kujihusisha nayo.  Na ninawahakikishia kwamba, wakati ninapo ongea kuhusu baraka za uhuru, simanishi video mbovu na matangazo ovyo ya biashara.  Hakuna lolote ambalo si sambamba kati ya thamani ya demokrasia na hali ya juu ya ungwana.  Kwa  sababu ya familia zao na utamaduni wao, raia wa mataifa huru wana kila haki ya kupigania kwa amani taifa lenye tabia.

Thamani za demmokrasia pia hazihitaji raia kuasi dini yao.  Hakuna nchi demokrasia inayoweza kuruhusu watu wa dini fulani kushurutisha wengine, kwa kua jambo hili husababisha ukatili na ujeuri ambao ni kitu kigeni  kwa kila dini.  Na watu wote katika demokrasia wana haki kuwa na dini zao.  Lakini nchi zote demokrasia hutiliwa nguvu zaidi ikiwa watu wa dini wanafundisha na kuonyesha mfano mwema—kujitolea kwa jamii, kutii sheria, na kutunza wanyonge.  Mataifa demokrasia lazima yakaribishe, sio kuogopa, wafuasi wa dini.

Zaidi ya haya, demokrasia hailazimishi makubaliano na demokrasia nyingine.  Serikali zilizo huru zina uhuru wao—hivyo divyo demokrasia inavyofanya kazi.  Tunafanya kazi pamoja, tunakata mashauri yetu—lakini, hatimaye, kutoelewana kwa wakati huo hakuzidi kanuni tunazogawana.

Kwa vile serikali ya uwakilishi hushughulikia watu wao, kila demokrasia ina mfumo, tamaduni, na mawazo yake.  Hata hivyo kuna kanuni fulani ambazo hazibadiliswi na serikali.  Ahadi ya demokrasia iko katika uhuru wa kuongea, utawala wa sheria, serikali yenye mipaka, uhuru wa uchumi, heshima kwa wanawake, na uvumilivu wa dini.  Hizi ndizo thamani ambazo huheshimu hadhi ya kila maisha, na kuleta maendeleao.

Kuyafikia matakwa haya ya demokrasia kunahitaji miaka mingi ya juhudi na marekebisho.  Katika nchi yangu ilichukua vizazi vingi kukomesha utumwa, ubaguzi wa rangi, na mazoezi mengine yaliyotusi itikadi zetu.

Kwa hivyo hatutazamii wala kuhitaji mataifa mengine yarekebishwe kwa siku moja.  Lakini hata safari iwe ndefu vipi, kuna mahali pamoja pa kutua, napo ni taifa linalojitawala lenyewe na huru.

Demokrasia huleta haki katika taifa—na ustawi wa demokrasia huleta usalama zaidi miongoni mwa mataifa.  Sababu ni wazi:  watu walio huru hawaishi maisha ya kuzoroteka milele, ama kuchukiana, ama kuoneana wivu, ama hasira na ghasia.  Watu huru hawaweki chuki za zamani—hujenga na kuishi kwa siku za mbeleni….

Naamini kwamba haki ndio siku za mbeleni katika Mashariki ya Kati, kwa sababu naamini kua haki ndio siku za baadaye za binadamu wote.  Na kupatikana kwa demokrasia kote Mashariki ya Kati  kutakua ushindi kwa wote.  Mamilioni ya watu wanao ishi kwa kugandamizwa na umasikini hatimaye watakua na fursa ya kupata riziki zao kuishi maisha ya matumaini.  Mataifa ya eneo hilo yatakua thabiti zaidi kwa sababu serikali zitakua za haki zaidi.  Na mataifa kama vile Uturuki na Amerika yatakua salama, kwa kua Mashariki ya Kati yenye matumaini haitazaa tena itikadi na makundi yanayotaka kuua watu wetu.  Rekebisho hili ni baadhi ya kazi kubwa na ngumu zaidi katika historia.  Na kwa kuvumilia na juhudi zetu dhati, kwa kuamini watu wa Mashariki ya Kati, tutakamilisha kazi ambayo historia imetukabidhi.

Demokrasia, kwa ufafanuzi, ni lazima ichaguliwe na watu wenyewe.  Haki za siku zijazo katika ulimwengu wa Kiarabu zitabainishwa na raia wa mataifa ya Kiislamu, si watu wa nje.  Na kwa raia wote wa Mashariki ya Kati nzima, chaguo ni wazi.  Chaguo mojawapo ni kanuni ya siasa za dhuluma, kujiua, na mauaji ambayo ni kinyume cha Uislamu na katika dini nyingine kubwa.  Chaguo lingine ni taifa la haki, ambako wanaume na wanawake wanaishi kwa amani na kujenga maisha mazuri kwao na watoto wao.  Hii ndiyo kanuni ya ukweli kwa watu wa Mashariki ya Kati, na kanuni hiyo haiwezi kutumikiwa na mauaji ya watu wasio na hatia.

Pambano hili kati ya siasa kali na thamani za ustaarabu hutukia mahali pengi.  Tunaona pambano hili nchini Iraq, ambako wauaji wanajaribu kuchimba na kutisha serikali huru.  Tunaona pambano hili Iran, ambako viongozi waliochoka na wenye sifa mbaya wanajaribu kuzuia pendo la kizazi cha sasa kuhusu demokrasia.  Tunaona pambano hili Uturuki, ambako chama cha wafanyakazi cha PKK kimekeuka kusimamisha mapigano na kuanza tena ghasia.  Tunaona katika nchi ya Uturuki ambako magaidi wauaji wanakanusha kanuni nzuri za watu wa Palestina, wanaohitaji taifa lao la demokrasia na amani.

Mataifa ya Magharibi, likiwemo taifa langu, yanataka kusaidia kuendeleza demokrasia Mashariki ya Kati, lakini tunajua kuna shuku za miaka mingi zilizotokana na mizozo ya ukoloni.  Na katika miaka 60 iliyopita, wengi katika nchi za Magharibi wameongezea shuku hii kwa kupuuza udhalimu katika eneo hili, wakitumaini kupata uthabiti kwa kupuuza haki.  Lakini hakukuwa na manufaa kwa watu wa Mashariki ya Kati kusaliti matumaini yao ya haki.  Na hakujawezesha mataifa ya ulimwengu kuwa salama zaidi kwa kupuuza udikteta na siasa kali.  Badala yake tumeona chuki hii ikizidi, na ghasia kuenea, mpaka sasa ambapo zimetapakaa hata katika barabara za miji yetu.  Aina nyingine za chuki hazitaweza kusimamishwa kwa amani; ni lazima zipingwe na kuchafuliwa na kushindwa—kwa kuchagua haki.

Warekebishi kote Mashariki ya Kati wanafanya kazi kujenga mataifa huru zaidi na yenye ufanisi zaidi—na Amerika, na Kundi la mataifa manane yaliyostawi, Umoja wa Nchi za Ulaya, na Shirika la Kujihami la nchi za Magharibi sasa zimekubali kuwaunga mkono.  Mataifa mengi yanasaidia taifa la Afgahnistan kupata serikali huru.  Na sasa shirika la kujihami la NATO linaongoza shughuli za kijeshi Afghanistan, kitendo cha kwanza cha jihami hii nje ya Ulaya.  Nchini Iraq, muungano mpana—yakiwemo majeshi ya nchi nyingi za NATO—unasaidia watu wa nchi hiyo kuunda serikali nzuri ya demokrasia baada ya miaka mingi ya ugandamizi….

Serikali ya Iraq sasa imechukua hatua muhimu mbele.  Katika taifa ambalo kwa muda mrefu lilitaabika chini ya udhalimu mbovu, tumeshuhudia kupewa mamlaka ya utawala na kuanza kwa serikali ya wenyewe.  Katika miezi sita tu iliyopita, watu wa Iraq wameachana na baadhi ya tawala mbovu zaidi za dhuluma katika Mashariki ya Kati, na nchi yao inakua miongoni mwa demokrsia mpya zaidi duniani.  Dunia imeona tokeo kubwa katika historia ya Iraq, katika historia ya Mashariki ya kati, na katika historia ya haki.

Kustawi kwa demokrasia nchini Iraq kunaleta tumani kwa warekebishi kote Mashriki ya Kati, na kutuma risala tofauti sana kwa Iran na Syria.  Iraq iliyo huru na yenye madaraka yake ya ndani pia ni ushindi dhati dhidi ya wenye siasa kali na magaidi—kwa sababu itikadi yao ya chuki itapoteza ladha katika nchi huru, yenye uvumilivu, na ufanisi.  Magaidi wanafanya kila wawezalo kuchimba demokrasia nchini Iraq, kwa kushambulia wale wote wanaounga mkono haki, na  kufanya vitendo vibaya vya kukeuka sheria ili kuvunja moyo msimamo wa mataifa huru.  Magaidi wana uwezo wa kusababisha shida na majonzi, lakini hawana uwezo wa kubadilisha matokeo nchini Iraq:  Ulimwengu wa ustaarabu utaitikia msimamo wake.  Viongozi wa Iraq wana ushujaa na moyo na watu wa Iraq wataishi kwa haki.

Iraq bado inakabiliana na changamoto za siku zijazo.  Viongozi wa Iraq wana hamu ya kuchukua jukumu la usalama wao, na hili ndilo tumaini letu pia…

Juhudi zetu kuendeleza marekebisho na demokrasia Mashariki ya Kati zinaendelea….Hata hivyo, ili juhudi hizi zetu zifaulu, kuna mengi zaidi yanayohitajika kuliko miradi na sera.  Ni lazima tutilie nguvu uhusiano na ukarimu kati yetu na watu wa Mashairki ya Kati.  Na uhusiano na ukarimu huja kwa urahisi zaidi ikiwa wanaume na wanawake wanasafisha mawazo yao, na mioyo yao, shuku na upendeleo na uoga usio na msingi.

Wakati watu wengine katika nchi yangu wanapo ongea vibaya na kutusi dini ya Kiislamu, maneno yao yanasikika katika mataifa ya nje, na huhasiri sana kanuni yetu Mashairki ya Kati.  Wakati watu wengine katika dunia ya Kiislamu wanapochochea chuki na mauaji kupitia njama za nadharia na propaganda, maneno yao pia husikika na vijana Waislamu wanaotaka ukweli, si uoga na chuki.  Maneno hayo yote, ikiwa Amerika ama Mashariki ya Kati, ni hatari na ovyo na hayana maana katika utamaduni wa aina yoyote.  Ingawa kuna tofauti katika tamaduni zetu, ni lazima kuwe na heshima na amani katika Nyumba ya Abraham.

Transcript: Bush says democracy will bring justice, freedom, prosperity – President  speaks at Galatasaray University in Istanbul
Source:  Washington File 06/29/2004, Office of International Information Programs, U.S. Department of State, Website:http://usinfo.state.gov

**********
AMERIKA INASAIDIA KENYA DHIDI YA UGAIDI, ASEMA BUSH

Rais George W. Bush amesema kwamba Marekani inasaidia Kenya kutunga sheria kukabiliana na ugaidi, kubadilishana habari na mafunzo ya pamoja.

Akihutubia wakati wa kufuzu kwa wanajeshi katika kituo cha majeshi ya angani cha Colorado Springs, Jimbo la Colorado, Juni 21, Rais Bush alisema uwezo wa magaidi unazidishwa wanapopewa makimbizi, kukusanyika na kufunza wafuasi wapya.  Alisema makimbizi ya magaidi yanapatikana katika mataifa ambayo yanashida kusimamia mipaka ya nchi zao.  Kwa hivyo, akasema Bush, “tunasaidia serikali kama vile za Ufilipino na Kenya kutilia nguvu sheria dhidi ya ugaidi, kupashana habari na mafunzo ya pamoja.”

Rais alitaja vita dhidi ya ugaidi kuwa mzozo kati ya haki na udhalimu kama vile mizozo ya Vita vya Pili vya Dunia na Vita vya Maneno na Propaganda.  “Lengo letu, lengo la kizazi hiki, ni sawa,” akasema Bush.  “Tutakinga taifa letu na kulinda usalama kupitia nyanja za msongo wa uhuru.”

Kama vile matukio ya Ulaya yalivyoamua matokeo ya Vita vya Maneno na Propaganda, ndivyo matukio ya Mashariki ya Kati yatakavyo amua hali ya vita dhidi ya ugaidi, akasema Rais.

“Ikiwa Mashariki ya Kati ita achiwa madikteta na magaidi, daima itakua chanzo cha fujo na hofu.  Ikiwa Mashariki ya Kati itakua yenye demokrasia, ufanisi, na matumaini, mfumo wa kigaidi utapoteza wadhamini wake, makuruta wake, na malalamiko yanayo nufaisha magaidi,” akasema.

Ifuatayo ni baadhi ya matamshi ya Rais Bush wakati wa hotuba hiyo:

Kila mmoja wenu anaye hitimu hivi leo katika jeshi la Marekani atabeba pia matumaini ya watu huru kila mahali.  Jins kizazi chenu kinavyochukua jukumu lake wakati wa mzozo wa ulimwengu utakaofafanua kazi yenu, mtaitwa kuchukua hatua za ujasiri na kutumikia kwa heshima.  Kwa upande mwengine, mzozo tulio nao sasa ni wa kipekee.  Kwa upande mwengine, una fanana na mizozo mikubwa ya karne iliyopita—kati ya wale walio amini dhuluma na wale walio amini haki.  Lengo letu, lengo la kizazi hiki, ni sawa:  Tutakinga taifa letu na kulinda usalama kwa njia ya haki.

Kama ilivyokua wakati wa Vita vya Pili vya Dunia, mzozo wetu wa sasa ulianza na shambulizi la kinyama la ghafla dhidi ya Marekani.  Hatutasahau mauaji hayo, na hatutakubali lolote isipokua kumshinda adui.

Kama vile mauaji ya karne ya 20, itikadi ya ugaidi ina ambaa mipaka yote ya dunia, na inatafuta makuruta katika kila nchi.  Kwa hivyo tuna pigana na maadui hawa kokote wanako jificha duniani.

Kama ilivyo na tawala dhalimu, magaidi wanatafuta kuweka jonzi mbovu ambapo upinzani una finywa, na kila mwanamme na mwanamke ana lazimika kufikiria na kuishi kwa utiifu.  Na kwa wale wote ambao wanagandamizwa kote duniani, chaguo letu ni la haki kwa binadamu.

Kama vile maadui wa siku zilizopita, magaidi wanashindwa kupima nguvu za watu o huru.  Magaidi wana amini kwamba mataifa huru kwa kawaida ni walanguzi na waovu, na kwa kushambulia hapa na pale watadhoofishwa na kuwa na hofu.  Adui amejifunza kwamba Amerika ina nguvu imara, kwa sababu ya azimu isiyo banduka ya raia wetu, na kwa sababu ya ujasiri na nguvu za majeshi ya nchi kavu, majini na angani.

Na kama ilivyokua wakati wa itikadi za uchokozi zilizoanza mapema mwaka wa 1900, madui wetu wameonyesha wazi na kwa majivuno madhumuni yao:  haya ni maneno ya msemi mmoja wa kundi la al-Qaeda Barani Ulaya, alipodai kwenye ukanda wa kurikodiwa kuhusu mashambulizi mjini Madrid.  Alisema, “Tuna chagua kifo, nyinyi mnachagua maisha.  Ikiwa hamtasimamisha dhuluma zenu, damu zaidi na zaidi itamwagika na mashambulizi haya yataonekana duni sana kulinganisha na lile linaloweza kutendeka katika kile mchoita ugaidi.”

Haya ni maneno ya msemi mwengine wa al Qaeda, Suleiman Abu Gheith, mwaka jana kwenye makala yaliyochapishwa katika mtandio wa al Qaeda.  Alisema, “Tuna haki ya kuua Waamerika milioni nne—wakiwemo watoto milioni mbili –na kusababisha idadi kubwa ya wakimbizi na kujeruhi na kuwafanya walemavu maelfu yao.  Isitoshe, ni haki yetu kupigana nao tukitumia zana za sumu.”

Katika vitisho hivi vyote, tunasikia mwangwi wa vilio vya maadui wengine wakijigamba kwa uovu na mantiki za siasa kali.  Kama wenzao siku zilizo pita, wauaji hawa wamacha makovu na shida.  Na kama wenzao siku zilizo pita, watashindwa….

Maadui wa uhuru wanapingwa na idadi kubwa ya muungano unao ongezeka.  Mataifa yaliyoshinda Vita vya Maneno na Propaganda, mataifa yaliyo zuiwa na pazia la chuma, na mataifa katika kila eneo wanaliona wazi tisho hili.  Tunashirikiana katika jeshi,letu, walinda usalama na majasusi kupambana na hatari hii.  Vita dhidi ya ugaidi ni vita vya ustaarabu.  Na kama ilivyokua katika mapambano ya karne iliyopita, mataifa staarabu yanapambana na vita hivi pamoja.

Magaidi wa siku hizi, kwa upande mwengine, si kama magaidi wa siku zilizopita.  Itikadi ya ugaidi bado haijamea mizizi katika nchi zenye uwezo kama vile Ujerumani na Urusi.  Na kwa hivyo magaidi wamebuni mkakati tofauti usiohitaji majeshi ya kivita.  Badala yake wanatafuta kuvunja moyo mataifa huru kwa vitendo vya mauaji ya ghafla.  Wanatafuta kuvunja moyo azimu yetu kwa kuua wasio na hatia na kusambaza uoga na fujo.  Na wanatafuta silaha za kuangamiza halaiki, ili watishe ama kushambulia hata mataifa makubwa yenye nguvu.

Kupigana na adui wa aina hii ni jambo gumu ambalo linahitaji ustadi wote na raslimali.  Maadui wetu hawana raslimali wala taifa ama serikali.  Wana jonzi moja na wanafanya vtendo wakiwa mfumo mmoja wa vikundi mbali mbali vya fujo zaidi kote duniani, kila kikundi kikishambulia kivyake kwa kufahamu kwamba viko pamoja.  Al qaeda ndiyo mstari wa mbele wa vikundi hivi, na tunadhania katika miaka iiyo pita maelfu ya makuruta wamefunzwa katika kambi zake.  Al Qaeda kimejeruhiwa kwa kupoteza karibu theluthi-tatu ya viongozi wake wanaofahamika,na mengi ya makao yao.  Hata hivyo, wengi wa magaidi kilichowafunza bado wanaendesha shughuli zao katika vitongoji wanavyojifichia ama katika makundi mengine.  Watu wenye siasa kali katika nchi mbali mbali, wakichochewa na mfano wa al Qaeda, wako kazini katika mataifa mengi.

Na tangu Setemba 11, tumeona fujo za kigaidi kuanzia Morocco hadi Uhispania, Uturuki, Urusi, Uzbekistan, Pakistan, India, Thailand, na Indonesia.  Hata hivyo kina cha mzozo, uwanja wa upanuzi wao duniani, sehemu wanayotaka kusimamia akilini mwao ni Mashariki ya Kati nzima.

Jinsi matukio ya Ulaya yalivyosababisha Vita vya Maneno na Propaganda, ndivyo matukio ya Mashariki ya Kati yatakavyosababisha pambano letu la sasa.  Ikiwa eno hili litaachiwa madikteta na magaidi, daima litakua chanzo cha fujo na hofu.    Kutaleta wauaji wenye uwezo zaidi kushambulia Marekani na mataifa mengine huru.  Ikiwa litakua eneo la demokrasia na ufanisi na matumaini, mfumo wa ugaidi utapoteza wadhamini wake, makuruta wake, na malalamishi yanayo sababisha ugaidi.  Pambano hili ni muhimu.  Usalama na amani ya nchi yetu viko hatarini; na mafanikio katika pambano hili ndilo chaguo letu la pekee.

Hii ndiyo changamoto kubwa zaidi katika majira yetu, ni jambo ambalo linatukabili.  Kwa mara tena historia ina shughudia mgongano mkbwa wa ustaarabu.  Ustaarabu wa Kiilamu, ukiwa na ubinadamu wake wenye mila za mafunzo na uvumilivu, hauna nafasi ya vikundi hivi vya wauaji makatili na wenye kupendelea dhuluma.  Dini ya Kiislamu inafundisha jukumu la tabia inayoleta mema kwa wanaume na wanawake, na kukataza umwagikaji wa damu bila hatia.  Badala yake, huu ni mgongano wa jonzi ya siasa.

Katika jonzi ya magaidi kuhusu dunia, Mashariki ya Kati ni lazima iwe mikononi mwa serikali zenye siasa kali, mataifa ya Kiarabu yenye siasa za kidini lazima zipinduliwe, makafiri wafukuzwe kutoka nchi za Waislamu, na serikali zenye siasa kali zaidi zitawale dunia.  Katika jonzi hii, vitabu vichomwe, wanawake wapigwe viboko, na watoto wafundishwe chuki na mauaji na kujiua.

Jonzi yetu ni tofauti kabisa.  Tunaamini kwamba kila binadamu ana haki ya kufikiria, kuomba Mungu na kuishi kwa kumheshimu Mola kwa kupenda kwake, sio kushurutishwa kuwafuata wadhalimu.  Tuna amini kwamba mataifa hujivunia ufanisi wao kwa kuhimiza watu wao kutumia ustadi na ujuzi walio nao, sio kushurutisha maisha yao na kuwagandamiza.  Na tunaamini kamba jonzi hii iko katika kila utamaduni kwa sababu haki si uvumbuzi wa mataifa ya Magharibi, haki ni haja na tumaini la kila binadamu.  Wengi wa wanaume na wanawake katika mataifa ya Kiislamu wanakataa watu kushurutishwa na watu wenye siasa kali kama vile Osama bin Laden.  Wanatarajia mataifa huru ya ulimengu kuwaunga mkono katika pambano lao dhidi ya wenye fujo wachache wanaotaka kuleta utawala wa ushurutishi na giza katika siku zijazo kote Mashariki ya Kati.  Tutasimama wima na watu wa eneo hili wakati wanapotafuta siku zao za usoni zenye haki.

Tunayo mengi zaidi katika jonzi hii kuhusu mzozo huu—tunaleta mkakati utakaoleta ushindi.  Na mkakati huo una misingi minne:

Kwanza, tunajaribu namna tuwezavyo kuvuruga na kuharabu magaidi na mashirika yao.  Kutokana na ustadi wa watu wetu wanaolinda usalama, mmarifa ya majeshi yetu maalumu, na uwezo wetu wa kuifikia dunia nzima kwa ndege, tutashambulia magaidi kabla hawajashambulia nchi yetu.  Njia nzuri ya kulinda Marekani ni kuendelea na mashambulizi.

Pili, tunanyima magaidi mahali pa makimbizi wala kuwaunga mkono.  Uwezo wa magaidi huimarika zaidi wakiwa na pahali salama pa kukusanyika na kufunzia makuruta.  Mahali salama pa magaidi hupatikana katika mataifa ambayo yanashida kusimamia mipaka yao.  Kwa hivyo tunasaidia serikali kama vile za Ufilipino na Kenya kutilia nguvu sheria dhidi ya ugaidi, kupashana habari na kutoa mafunzo ya pamoja.

Magaidi pia huungwa mkono na kupata kukimbilia katika nchi zenye serikali haramu.  Kwa hivyo nimetoa kanuni wazi kwamba wadhamini wa ugaidi watachukuliwa sawa na vitendo vya ugaidi.  Utawala wa Iraq na wa Afghanistan zilijifunza kwamba kusaidia magaidi na kuwapatia makimbizi kuna adhabu zake—na Libya imegundua kwamba kuachana na kutengeneza silaha za kuangamiza halaiki ni njia bora ya uhusiano na dunia huru.

Magaidi hupata msaada bora na makimbizi wanaposimamia serikali na nchi.  Tuliona balaa kubwa ilyokuweko wakati waliposimamia serikali ya Afghanistan—ushindi wa ugaidi ulisababisha mashambulizi ya Septemba 11 na magaidi wana dhania kama hizo nchini Iraq, Pakistan, na Saudia na serikali nyingi katika sehemu hizo wanazofikiria kuwa haramu.  Kutakua na ongezeko kubwa zaidi la ugaidi ikiwa watasimamia mataifa yenye silaha za kuangamiza halaiki ama mapato makubwa ya mafuta.  Kwa hivyo hatutarudi nyuma.  Tutazuia magaidi kusimamia mataifa.

Tatu, tunatumia uwezo wetu wa taifa letu kukataza magaidi zana za sumu.  Kwa vile tisho hili la dunia linahitaji mwitikio wa dunia, tuna fanya kazi kutilia nguvu mashirika ya ulimwengu yanayohusika na kuzuia kuenea kwa silaha hatari.  Tunashirikiana na nchi za maeneo na washirika wa ulimwengu kupambana na vitisho vya Korea Kaskani na Iran.  Tumejiunga na mataifa mengine 14 katika Mkataba wa Kuzuia Silaha Hatari ili kukagua—baharini, ardhini, na hewani—mizigo hatari, vipuli vya kuundia silaha na usafirishaji.  Nchi yetu kamwe isiruhusu wauaji wa halaiki kupata silaha hatari.  Tutaongoza dunia na kuendelea kushurutisha adui.

Nne na mwisho, tunazuia magaidi ushindi wa itikadi wanayohitaji kwa kufanya kazi kuleta uhuru na marekebisho kote Mashariki ya Kati.  Mapambano dhidi ya ugaidi si jambo la kuua na kukamata magaidi tu.  Ili kuzuia makuruta kujiunga na mifumo ya ugaidi, vijana katika eneo hilo lazima waone matumaini mengine—taifa linalo zawadi kipaji chao na kunufaisha juhudi zao.  Na hapa jonzi ya uhuru ina manufaa makubwa.  Magaidi hushawishi vijana wanaume na wasichana kujifunga mabomu mwilini na kujiua mhanga.  Mataifa huru huhimiza vijana wao wa kike na wakiume kufanya kazi, na kupata mafanikio, na kutumikia nchi yao.  Na hatimaye, nina imani kubwa kwamba uhuru huvutia zaidi kuliko ubembelezi wa chuki na kifo.

Kuendeleza haki katika Mashariki ya Kati kutakua na manufaa mengine.  Mfumo wa ugaidi hutegemea siri.  Hutegemea visa vilivyo pita, kama vile kuondoka kwa majeshi ya Amerika kutoka Somalia na Beirut na kuendeleza wazo hili ili kuvutia wafuasi wapya.  Mafanikio ya serikali huru na dhati nchini Afghanistan na Iraq na pengineo pale kutavunja moyo na kuaibisha watu hawa wenye siasa kali.  Na vile eneo hii inavyo ona ahadi ya uhuru kati kati yake, itikadi yaugaidi itaendelea kudidimia, mpaka siku ambayo itachukiwa ama kupuuzwa kabisa.

Kwa miaka mingi, mataifa huru yalivumilia ugandamizi Mashariki ya Kati kutokana na uthabiti.  Kwa kweli hatua hii ilileta uthabiti mchache, na ugandamizi mwingi.  Kwa hivyo nimebadilisha sera hii.  Katika muda mfupi ujao, tutafanya kazi na seriali yoyote Mashariki ya Kati inayojitolea kufichua mifumo ya ugaidi.  Katika siku zijazo,  tunatarajia marekebisho ya kiwango cha juu cha demokrasia kutoka kwa marafiki wetu katika eneo hilo.  Marekebisho ya demokrasia kutafanya mataifa hayo kuwa na nguvu na uthabiti zaidi, na kuifanya dunia kuwa salama zaidi kwa kukabiliana na ugaidi pale ulipo.  Mashirika ya Demokrasia Mashariki ya Kati hayatanawiri haraka; hapa Amerika yalichukua muda.  Hata hivyo, mataifa ya Mashariki ya Kati yataona, kama vile tumeona, kwamba njia ya pekee ya maendeleo ya kweli ni njia ya uhuru na haki na demokrasia.

Kujitolea kwetu Mashariki ya Kati kunajaribiwa nchini Iraq.  Tumeondoa mdhalimu wa ugaidi aliyekua na tabia ya kutumia silaha za sumu.  Na dunia nzima ni nzuri sasa wakati Saddam Hussein anapokua gerezani.  Sasa tunakabliana na wafuasi wa al Qaeda kama vile gaidi Zarqawi, wanaotaka kushurutisha siku zijazo za taifa hilo.  Tunapigana na magaidi wanaotaka kuturudisha nyuma, na kuacha Iraq mikononi mwa dhuluma ili wadai ushindi wa itikadi dhidi ya Marekani.  Watatumia ushindi huo kupata uwezo mpya, na kusafirisha fujo zao moja kwa moja hadi Marekani na kwa marafiki zetu.

Hata hivyo, ushirika wetu, na watu wa Iraq wamesema wazi:  Iraq itabakia katika kambi ya mataifa huru.

Watu wa Iraq wanatarajia usaidizi wetu, na tutautoa.  Raia wengi wenye kipawa wanafanya kazi katika nchi hiyo, kusaidia watu wa Iraq kujenga upya muundo msngi wao na kujenga mashirika ya nchi yao.  Pamoja na Umoja wa Mataifa, tutasaidia serikali mpya ya Iraq kujitayarisha kwa uchaguzi mkuu ifikapo Januari, 2005.  Uchaguzi huu huru ni jambo ambalo magaidi wanaogopa sana.  Uchaguzi huu ndio hasa watakao uona….”

Transcript: Bush likens war on terror to World War Two, Cold War – President outlines four-step strategy for victory
Source: Washington File, 06/02/2004, Office of International Information Programs, U.S. Department of State, Website:http://usinfo.state.gov

Waziri Powell

POWELL AZURU SUDAN, ATAKA MZOZO WA DARFUR USULUHISHWE

Waziri wa Mashauri ya Nchi za Nje wa Amerika Colin Powell alisema “tuna msiba wa binadamu katika Darfur na kile tulicho nacho ni kilele cha hatari ya usalama.”

Akiongea na waandishi wa habari baada ya kuzuru Darfur, jimbo lenye ghasia Magharibi mwa Sudan, Waziri aliahidi msaada zaidi wa Amerika kwa wale wanaotaabika katika jimbo hilo.  Alisema Powell:  “Lazima tulete hali ya usalama ili shida inayokumba watu ijitatue yenyewe.”

Powell alisema alifurahishwa na kazi inayofanywa na jamii ya kimataifa kutoa misaada kwa watu wa Darfur ambao kwa sasa wanaishi kambini, lakini akatahadharisha kwamba “si watu wote wanahudumiwa bado.”

La muhimu zaidi, Powell alisema, “hatutaki kuweka watu wakilishwa vizuri kambini, tunataka warudi nyumbani.  Na ili warudi nyumbani, lazima kuwe na usalama…

“Katika mazungumzo ya faragha niliyofanya na viongozi wa Sudan, na hasa Waziri wa mambo ya Nje, tulielewana kwamba wanamugambo wa Jingaweit wazuiewe, wavunjiliwe mbali, washurutishwe kuacha fujo dhidi ya raia.

“Majeshi ya Sudan na polisi lazima walete usalama kambini na kote katika eneo hilo ili watu waweze kurudi kwao, kujenga upya nyumba zao na kuanza maisha mapya.”

Makubaliano ya siasa pia yanahitajika Sudan, akasema.

Powell alieleza kwa ufupi ziara yake Sudan, ambayo baadhi ya shughuli alizokua nazo ilikua kuzuru Darfur, ziara ambayo alisema ilikua ya manufaa.  Alikumbusha kila mtu kwamba Amerika ndilo taifa kubwa zaidi linalosaidia kifedha na vyakula nchini Sudan.

Iifuatayo ni nakili ya baadhi ya matamshi ya Powell wakati alipohutubia wandishi wa habari katika kiwanja cha ndege cha Khartoum:

Madhumuni ya ziara yangu ilikua ni kushauriana kwanza kuhusu hatua ambayo tumefikia katika miezi ya hivi majuzi katika mashauri ya amani katika Ziwa Naivasha, ambayo yalisababisha kutiwa sahihi makubaliano, na kuanza mashauri ya amani ili kuendeleza mazungumzo ya ufahamu zaidi.  Tunatumaini mazungmzo haya yataelekeza kwenye amani kamili na makubaliano ambayo watu wa Sudan wanastahili na wanataka, katika siku za karibuni.

Wakati huo huo, pia, nilikuja kueleza hofu yangu kwa serikali ya Sudan kuhusu hali ilivyo Darfur.  Tulishauriana kirefu na kwa kinaganaga.  Pia nilipata fursa ya kukutana na viongozi wa kienyeji, viongozi wa mashirika yasio ya serikali ambao wanafanya kazi muhimu nje na ndani ya kambi nilizo zuru.  Pia nilipata nafasi ya kukutana na Jemadari Okonkwo, ambaye anaongoza kundi la wachunguzi la Umoja wa Afrika ambalo liko hapa—afisa shujaa aliyefanya kazi kubwa nchini Liberia mwaka jana, na kundi hilo la uchunguzi sasa linaanza kazi yake.

Na pia, lilikua funzo kubwa kuzuru kambi na kuona kazi ya kuvutia inayofanywa na kamati ya Shirika la Msalaba Mwekundu Ulimwenguni, Mradi wa Vyakula Ulimwenguni, Oxfam, na mashirika mengine mengi ya kujitolea.

Nimekamilisha ziara hii nikifahamu kwamba tuna shida ya kibinadamu Darfur, lakini kile kinachohitajika ni ukosefu wa usalama.  Ni lazima tulete usalama ili hali ya shida ijirekebishe yenyewe.  Watu wako kambini kwa sababu ya ghasia vijijini, ambazo zina sababisha kukimbia kutoka kwao na kwenda kambini.  Na ninatiwa moyo na kazi inayofanywa na jamii ya mataifa kuhudumia watu hawa kambini.  Si watu wote ambao wanapata huduma bado, na katika mashauri yetu na Katibu Mkuu Annan, katibu alinigusia vile Umoja wa Mataifa na mashirika yasiyo ya serikali yatakavyo ongezea watu zaidi.

Lakini hatutaki kuweka watu wanaolishwa vizuri kambini, tunataka warudi nyumbani.  Na ili warudi nyumbani, lazima kuwe na usalama.  Na kwenye mashauriano ya faragha niliyofanya na viongozi wa Sudan, na hasa waziri wa mambo ya nje, tulielewana kwamba kundi la wanamugambo la Jingaweit lizuiwe, livunjwe, na lisimamishwe kutenda maovu dhidi ya raia.  Majeshi ya Sudan na polisi lazima yalete usalama kambini na mashambani ili watu warudi kwao, kujenga upya na kuanza maisha mapya.

Wakati haya yanapofanyika, wakati usalama unapo imarishwa, basi tutafanya tuwezalo kuunga mkono jamii ya mataifa kusaidia watu.

Ni wazi pia kwamba makubaliano ya siasa yanatakikana.  Baada ya mashauriano ya faragha, nilivutiwa na mwelekeo wa serikali ya Sudan, upendo wa kutaka kushiriki haraka iwezekanavyo katika mashauri ya upatanishi chini ya usimamizi wa Umoja wa Afrika.

Pia tulijadili wajibu wa kundi la uchunguzi la Umoja wa Afrika na tunatumaini watatilia mkazo nguvu na uwezo wao na kubuni afisi kote Darfur ili kuchunguza hali hii.

Mimi na waziri, mimi na makamu wa rais, tulijadili yale mambo muhimu yanayofaa kutekelezwa katika siku zijazo kuimarisha usalama na hali ya maisha.  Nafurahishwa na jawabu tulilopewa na serikali ya Sudan…

Kwa hivyo, ilikua ziara yenye manufaa.  Amerika itatoa pesa zaidi kwa juhudi za kusaidia watu hawa.  Sisi ndio wafadhili wakubwa zaidi wa pesa na misaada ya mahitaji nchini Sudan na tutaendelea kua hivyo.  Nitaenda kuhimiza mataifa mengine yaliyoahidi misaada Sudan kutekeleza ahadi hizo kwa pesa zitakazoweza kutumika kusaidia watu wa Sudan.

Transcript: Darfur is “Humanitarian Catastrophe,” Powell says – Secretary of State warns that Darfur is also a security crisis

Source:  Washington File 07/01/2004, Office of International Information Programs, U.S. Department of State, Website:http://usinfo.state.gov

**********

RAIA WA SOMALIA ASHITAKIWA RASMI KWA 

KUSAIDIA UGAIDI

Baraza la Wazee wa Mahakama nchini Marekani limemushitaki rasmi raia mmoja wa Somalia mwenye umri wa miaka 32 kwa kupanga njama na watu wengine wa kundi la al-Qaeda kupiga bomu mtaa mmoja wa maduka katika mji wa Columbus, Ohio.

Mkuu wa Sheria John Ashcroft alisema tarehe 14 Juni kwamba Nuradini Abdi alitiwa nguvuni kwa makosa ya uhamiaji na amekua akizuiliwa na maafisa wa uhamiaji na Forodha tangu mwezi Novemba 28, 2003.

Baraza la uchunguzi wa Awali (Grand Jury) ambalo husikiza kesi na kuthibitisha ikiwa kuna ushahidi wa kutosha wa kuanzisha mashtaka kwenye mahakama kuu, lilimpata Abdi na mashtaka rasmi ya kufanya njama ya kupatia magaidi vifaa, njama ya kupatia vifaa al-Qaeda, na makosa mawili ya udanganyifu na kutumia vibaya hati za kusafiria.

“Hebu niseme kwanza kwamba mashtaka rasmi ni mashtaka tu, na mshtakiwa hana hatia hadi ithibitihswe ana hatia,” akasema Ashcroft.

Abdi anashtakiwa kwamba aliondoka Amerika 1999 kuhudhuria kambi ya mafunzo ya aina ya kijeshi katika jimbo la Ogaden, Ethiopia. Mapema Abdi alikua amehamia Amerika, na kisha tarehe 23 Aprili, 1999, akaomba hati ya kusafiria kwenda Ujerumani na Saudia.

Badala yake, Abdi alienda Ethiopia kutafuta mafunzo ya jinsi ya kutumia silaha, vita vya msituni, na jinsi ya kutengeneza na kutumia mabomu.

“Madhumuni ya Abdi kutafuta mafunzo haya ilikua ajitayarishe kushiriki katika fujo na ghasia za jihad katika nchi za ng’ambo na kuunga mkono vitendo ambavyo wadhamini wake al-qaeda wangemtaka atekeleze hapa Amerika,” Ashcroft akasema.

Ashcroft alisema Abdi alirudi Amerika kutoka mafunzoni Ethiopia mwezi Machi 2000 akitumia hati ya uahaamiaji ya uongo.  Mmoja wa wala njama na Abdi aliitwa Iyman Farais, ambaye alimbeba kutoka kiwanja cha ndege cha Columbus.

“Faris alipatikana na hatia, kama mnavyofahamu, kwa kuunga mkono na kula njama ya kupatia vifaa al Qaeda.  Sasa anatumika kifungo cha miaka 20,” akasema.

Mashtaka yanayomkabili Abdi, Farais na wala njama wengine wa al-Qaeda ni kwamba wakati huo walianza mpango wa kupiga bomu mtaa mmoja wa maduka katika mji wa Columbus, Ohio.

“Inadaiwa pia kwamba wakati wa njama hii, Abdi alipata maelezo jinsi ya kutengeneza mabomu kutoka kwa mmoja wa wala njama.”

Akifikishwa mahakamani na kupatikana na hatia, akasema Ashcroft, Abdi ataweza kufungwa gerezani miaka 30 kwa makosa mawili ya kutaka kusaidia kwa vifaa, na miaka mingine 25 zaidi kwa udanganyifu kwa maafisa wa uhamiaji, na kutilia nguvu ugaidi.  Pia kila moja ya makosa haya yana faini ya kufikia dola 250,000.

“Kwa sasa kuna habari za ujasusi zinazoonyesha kwamba al Qaeda yataka kushambulia Amerika na kuishambulia vibaya sana,” Ashcroft aliwaambia wandishi wa habari.  “Kusaidia magaidi ni kosa kubwa sana linalohatarisha watu wasio na hatia na linahatarisha usalama wa taifa letu.”

Text: Somali native charged in a bomb plot, Ashcroft says – bomb plot involved attack on Ohio shopping mall
Source:  Washington File 06/14/2004, Office of International Information Programs, U.S. Department of State, Website:http://usinfo.state.gov

**********

SWALA LA UGAIDI:  RASLIMALI YA SOMALIA YAZUILIWA

Wizara ya Mashauri ya Nchi za Nje na Afisi Kuu ya Majeshi ya Marekani ya eneo la sehemu hii ya Afrika na Mashariki ya Kati—U.S. Central Command—(CENTCOM), hivi mauzi zilitoa maelezo mapya kuhusu maendeleo ya kupambana na ugaidi ulimwenguni.

Taarifa hiyo iliyo tolewa mwezi Juni ilisema kiongozi wa kikundi cha ugaidi cha al-Itihaad al-Islamiya nchini Somalia ametajwa chini ya Sheria Nambari 13224 cha Mamlaka ya Rais inayotaka kuvuruga fedha za mifumo ya kikagidi.  Hatua hii sasa inazuia raslimali zozote za Hassan Abdulla Hersi-al-Turki (ambaye pia anajulikana kama Hassan Turki) zilizo Marekani na ambazo zina simamiwa na Wamarekani na kuzuia kufanya biashara nyingi na yeye, kulingana na taarifa hiyo.

Zaidi, Marekani inauliza Kamati ya Vikwazo ya Umoja wa Mataifa kuingiza jina lake katika orodha ya maazimio kadha ya Kamati ya Usalama ya Umoja wa Mataifa.  Mara tu Hasan Turki atakapotajwa, wanachama wote wa Umoja wa Mataifa watahitajika kuweka vikwazo fulani dhidi yake, ikasema taarifa hiyo.

Katika habari nyingine, Afisi Kuu ya Majeshi ya Central Command (CENTCOM) ilitangaza tarehe nne Juni kwamba polisi wa Iraq mjini Baghdad tarehe 30 Mei walimkamata Umar Baziyani, anayesemekana kuwa “gaidi” anayefahamika na pia muuaji mshukiwa.

Baziyani, ambaye anafikiriwa kuwa mshiriki wa kiongozi wa kigaidi Abu Musab al-Zarqaqi, anasemekana kuwa na uhusiano na makundi ya kigaidi nchini Iraq, na anashukiwa kuhusika katika vifo na majeruhi ya raia wa Iraq.  Pia anashukiwa katika visa dhidi ya muungano.

Zifuatazo ni taarifa mbili zinazohusika na visa viwili hivi vilivyoelezwa hapo juu:

Waziri wa Mashauri ya nchi za Nje Colin L. Powell, amemtaja, kuanzia sasa, Hassan Abdullah Hersi al-Turki, kiongozi wa kikundi cha ugaidi nchini Somalia, al-Itihaad al-Islamiya, chini ya Sheria ya Mamlaka ya Rais nambari 13224 kuhusu pesa za ugaidi.  Hatua hii sasa inazuia raslimali zake nchini Marekani ambazo zinasimamiwa na watu wa Amerika na pia kuzuia kufanya biashara nyingi na yeye.  Sheria Nambari 13224 inayotoa mamlaka kwa Rais ina amuru waziri kutaja makundi ya nchi za nje na watu binafsi anaothibitisha—kwa kushauriana na waziri wa mambo ya Usalama wa Taifa—kwamba wamevunja sheria, ama kuhatarisha uvunjaji wa sheria, vitendo vya ugaidi vinavyo hatarisha raia wa Marekani ama usalama wa taifa, sera za nje, ama uchumi wa Marekani.

Rais Bush ametaja al-Itihaad al-Islamiya tarehe 24 Septemba, 2004, kuwa miongoni mwa makundi kwenye sheria nambari 13224 ya Mamlaka ya rais.

Hassan Abdullah Hersi-Turki, ajulikanaye pia kama Hassan Turki, ameshirikiana na al-Qaeda na ametoa msaada kwa visa vya kigaidi.  Kwa sababu hizi, waziri ametaja kundi hili hivi leo.  Kwa kuwa Hassan Turki ana uhusiano na al-Qaeda, Marekani hivi leo itauliza Kamati ya Vikwazo nambari 1267 ya Umoja wa Mataifa imuweke katika orodha yake kulingana na maazimio yanayohusika ya Kamati ya Usalama ya umoja wa Mataifa, yakiwemo maazimio nambari 1267 na 1526.  Mara tu jina la Hassan Turki litakapowekwa kwenye orodha, wanachama wote wa Umoja wa Mataifa watalazimika kuweka vikwazo fulani dhidi yake:  hasa, vikwazo vya silaha na marufuku kutembea, na pia kugandisha pesa zake, raslimali nyingine za kifedha na za kiuchumi na kukataza raia wao na watu wengine wowote walio katika nchi zao kumpatia pesa zozote, raslimali nyingine za fedha ama za kuchumi.

Ifuatayo ni taarifa kutoka makao makuu ya kijeshi ya CENTCOM:

Polisi wa Iraq tarehe 30, Mei wamemuzuia Umar Baziyani, gaidi anayefahamika na mshukiwa wa mauaji.

Baziyani, ambaye anashirikiana na kiongozi wa kigaidi Abu Musab al-Zarqawi, ana fahamika kuwa na uhsiano na makundi kadha ya kigaidi nchini Iraq, na anashukiwa kuhisika katika vifo na majeruhi ya raia kadha wasio na hatia nchini Iraq.  Wakuu wa serikali wanasema Baziyani pia anatakiwa kuhusiana na visa dhidi ya Muungano.

Baziyani bado anazuiliwa na anatoa habari kwa majeshi ya muungano.  Kukamatwa kwake kuna ondoa mojawapo wa maafisa muhimu sana katika mfumo wa Zarqawi.

Text: Terrorism update: Somali’s assets blocked; Zarqawi officer captured – progress in war on terror detailed
Source: Washington File 06/04/2004, Office of International Information Programs, U.S. Department of State, Website:http://usinfo.state.gov


   









Dr. Condeleeza Rice

Mshauri  wa Mambo ya  Ulinzi

RICE ASIFU JUHUDI ZA KENYA KULETA AMANI SUDAN

Mshauri wa Mambo ya Usalama wa Amerika Condoleeza Rice amesifu juhudi za Kenya kuleta amani Sudan kwa kusema kwamba nchini Sudan “kwa msaada wa upatanishi uliotolewa na Kenya, vita virefu zaidi vya wenyewe kwa wenyewe katika Afrika sasa vinafikia kumalizika kwa amani.”

Akiongea tarehe 17 Juni wakati alipotunukiwa Tuzo la Ukumbusho wa Leon H. Sullivan kuhusu Diplomasia Ulimwenguni, Rice alisema “majaliwa ya Afrika na Marekani yana gawa ahadi ya uhuru na haki, pia tunagawa jukumu la kuendeleza thamani hizo na kuona zina fanikiwa.

Rice alitoa mfano wa hatua iliyopigwa kuleta amani Sudan, Liberia, Burundi, Jamhuri ya Congo, na Angola.  Alisema, “tunapiga hatua ya amani katika nchi hizi zote.”  Alitaja pia tangazo la Rais Bush, alilotoa kwenya mkutano wa mataifa manane yaliyostawi, kuhusu juhudi za ulimwengu kufunza na kupatia vifaa wanajeshi 75,000 wa kulinda amani ambao kazi yao ya kwanza itakua Afrika, na akapongeza vile mataifa ya Afrika yameshirikiana na Amerika kupambana na ugaidi.  Alisema, “Kuendelea kwa hadhi ya utu hutegea “afya na uzuri,”na akaeleza mpango wa serikali ya Amerika kupambana na janga la UKIMWI Afrika kupitia mradi wa miaka mitano, utakao gharimu dola bilioni 15 kuzuia magonjwa mapya na kutibu walioambukizwa.

Afya pia hutegemea kushinda njaa, akasema Rice, na kuongeza kwamba Amerika imejitolea kuongeza kilimo cha siku za usoni katika Afrika ili bara hili lijisimamie kwa chakula.

Maendeleo ya uchumi wa nguvu katika Afrika pia ni kipa umbele cha Amerika, akasema Rice, na akakariri kwamba rais Bush anaunga mkono kuendelezwa Hati ya Sheria ya Biashara kati ya Amerika na Afrika chini ya mpango wa AGOA.  

Rice alikamilisha hotuba yake kwa kutilia mkazo umuhimu wa kusambaza demokrasia kote katika bara la Afrika, na kusema kwamba, “Watu wa Amerika wasikubali kamwe udhalimu ama rushwa Afrika.”

“Changamoto za wakati wetu,” akamaliza Rice, ni kuhakikisha kwamba “enzi ya uhuru katika Afrika inaweza kutoa fursa kuwa enzi ya ufanisi wa Afrika, amani na haki.”

Ifuatayo ni nakili ya baadhi ya matamshi ya Rice:

Zaidi ya mwaka mmoja hivi uliopita, nilisimama na Rais Bush na Waziri Powell nchini Senegal, katika Kisiwa cha Goree, tukiangalia “Mlango wa Kiama.”  Ulikuwa wakati wa kufikiria yaliyopita—Amerika ya kale na Afrika ya kale—na kutarajia siku njema za usoni.  Historia ya Afrika na Amerika haiwezi kutenganishwa, na muelekeo wa Afrika na Amerika hauwezi kutenganishwa, pia.  Rais alisema siku hiyo maneno ambayo hatutasau kwamba, “kwa mpango ambao ni Mungu tu ajuaye, watoto wa kike na wakiume walioibiwa kutoka Afrika walisadia kuamusha dhamiri ya Amerika.  Watu hao hao waliofanyiwa biashara ya utumwa ni hao hao walio komboa Amerika.”

Hivi leo, katika Amerika na Afrika—vizazi vya watumwa na vizazi vya waajiri wanafanya kazi pamoja kuleta amani na kuendeleza hadhi ya utu.  Kwa vile Waafrika na Wamarekani wanagawa thamani za uhuru na haki, na jukumu la kuendeleza thamani hizo kuona kwamba zina manufaa.

Rais Bush amejitolea kwa ajenda hiyo.  Rekodi yake ya kushughulikia Afrika ni ya nguvu.  Amerikaribisha zaidi ya dazani mbili ya viongozi wa Afrika katika Afisi yake.  Na mwaka jana, katika safari ambayo alieleza kuwa safi zaidi katika nchi za nje, alizuru Afrika, na kutembelea nchi tano kuzungumzia maswala muhimu washirika na marafiki wetu Afrika.  Tumekua na mawaziri wengi sana waliozuru Afrika—Mawaziri Powell, Thompson,Chao na Balozi Zoellick.  Na tunafanya hivyo kwa sababu mashauriano na Afrika ni muhimu kwa malengo makuu ya Amerika—malengo ya kutilia nguvu muungano wa kushinda magaidi wa dunia, ugaidi, na kumaliza mizozo ya maeneo; malengo ya kupigana  dhidi ya magonjwa, njaa na ukosefu wa elimu; kufanya kazi kuinua uchumi kupitia biashara na masoko huru; na kuenea kwa haki na uhuru kote katika ulimwengu ili kwamba binadamu wote waweze kuishi kwa hadhi.

Amani na usalama zitafikia Afrika.  Tumepatia kipa umbele amani katika bara la Afrika.  Nchini Sudan, kwa msaada wa Kenya, vita vya muda mrefu zaidi vya wenyewe kwa wenyewe vinakaribia zaidi kumalizika kwa amani.  Lakini lazima tuendelee kuongoza katika juhudi za kutaka serikali ya Sudan ikabiliane na kumaliza mapigano katika jimbo la Darfur.

Nchini Nigeria, tuna mfano wa vile Waafrika wanavyoweza kufanya kazi pamoja na washirika wao wa ulimwengu ili kupata usalama wa siku zao zijazo kama vile Nigeria na Ghana, na washirika wengine wa eneo hilo walivyochukua jukumu na uongozi kuleta amani katika nchi hiyo.  Tunafanya kazi na Afrika Kusini, mataifa ya Umoja wa Afrika, na Umoja wa Mtaifa kuleta amani na demokrasia Burundi na Jamhuri ya Congo.  Na vita nchini Angola, ambavyo vilivuma kwa miaka 30, sasa vimemalizika.

Mashauriano ya kuacha mapigano yamefanyika katika kila moja ya mizozo yote mitano iliyokuweko wakati utawala huu ulipoanza.  Tunaelekea kwenye mapatano ya kudumu katika mizozo hii yote kwa sababu Afrika, ili isitawi, inahitaji amani.

Wiki iliyopita kwenye mkutano wa mataifa manane yaliyostawi, Rais alitangaza juhudi mpya za ulimwengu kufunza na kutoa vifaa kwa walinda amani 75,000 katika miaka mitano ijayo ili kusaidia kuleta uthabiti na usalama katika maeneo yenye fujo, kuanzia Afrika.  Amerika itatoa dola milioni 660 katika miaka mitano ijayo kwa juhudi hii.  Vile vile tuna washirika wazuri sana dhidi ya ugaidi Afrika.  Mataifa ya Afrika yamejibu tisho la ugaidi kwa kufichua mifumo ya ugaidi, kukatiza mipango ya ugaidi, kushtaki wauaji, na kuzuia raslimali za kigaidi.  Na wamebuni kituo cha kupambana na ugaidi katika eneo hilo.  Tuna washirika wazuri na madhubuti Afrika katika vita dhidi ya ugaidi, na nataka kuwaambia wote:   Amerika inashukuru kwa ushirika wao na msimamo wao imara.

Ingawa kumalizika kwa mizozo ni jambo humimu, ni muhimu pia kuelewa kwamba kuendeleza heshima ya binadamu hutegemea kuendelezwa kwa haki, afya na ustawi.  Hii inamaanisha kuelekeza mawazo yetu katika janga la UKIMWI.  Hakuna janga lingine zaidi.  Hakuna changamoto nyingine moyoni kuliko kupambana na tatizo la UKIMWI.  Historia haitatutendea vema ikiwa sisi tunaojiweza na wenye namna hatuitikii janga hili.  Na hivyo basi, rais amepanga Mradi mpya wa UKIMWI utakaochukua miaka mitano na kugharimu dola bilioni 15 ili kuzuia watu milioni saba kutoambukizwa, na kutibu angalau watu milioni mbili kwa kutumia madawa ya kuerefusha maisha, na kutunza watu milioni 10 wenye UKIMWI.  Kwa sasa Amerika imeitisha dola bilioni mbili na milioni nane kupambana na UKIMWI duniani.

Ustawi wa Afrika pia unategemea kushinda njaa.  Tuna mpango wa kumaliza njaa, kuongeza mazao ya siku zijazo kwa kutumia njia za sasa za kilimo.  Afrika ni bara ambalo lafaa kujisimamia.  Ni lazima lijimudu kulisha watu wake.  Lakini ufanisi pia unategemea jukumu la mataifa tajiri kutoa misaada ya maendeleo.  Kuongezea juhudi za shirika la uchumi na demokrasia Afrika (NEPAD), kuongezea juhudi za msaada wa maendeleo wa Millennium Challenge, Rais amebuni Akaunti ya Changamoto za Karne hii—Millennium Challenge Account—katika juhudi za kutoa msaada mpya kwa nchi zenye utawala wa haki, uhuru na uchumi, na kutoa mafunzo kwa watu wao.  Na mwezi jana, mataifa 16 ya kwanza yatakayofaidika na msaada huu wa Akaunti ya Millenium Challenge yalitajwa—manane kati yao ni ya Afrika.

Lakini hakuna la muhimu zaidi kuliko kazi tunayostahili kufanya pamoja kuhakikisha kwamba mapinduzi ya demokrasia ambayo yameanza katika Afrika yanafikia kila taifa.  Miaka ya mwisho ya karne ya 20 haikua ya kawaida na ya matumaini.  Jinsi uhuru unavyoanza kumea mizizi Afrika, Waafrika wameonyesha kwamba wako tayari na wana uwezo wa kukabiliana na changamoto za demokrasia.  Njia ya baadaye si rahisi, na kila taifa Afrika litasafiri njia hiyo kwa mwendo tofauti.  Sisi Waamerika tunajua kutokana na historia yetu kwamba demokrasia ni safari ngumu sana.  Wakati waanzilishi wa Taifa letu waliposema, “Sisi, watu,” hawakumanisha mimi.  Wazazi wangu walikua theluthi-tano ya binadamu mwaka 1789.  Ilichukua kuanzishwa kwa taifa mara ya pili—kumalizwa kwa utumwa, na mwishowe kushindwa kwa Jim Crow, na mawazo miongoni mwa Wamarekani—ili hatimaye kupatikane kanuni za dhati za kuzaliwa kwa taifa letu.  Jambo hili linatukumbusha tuwe wanyenyekevu katika nyanja za kuendeleza demokrasia.  Tunajua kwamba kupata uhuru na haki mara nyingi ni vigumu, lakini mara nyingi huwezekana—na mara nyingi ni muhimu.

Waamarekani wasisamehe udhalimu wala rushwa Afrika.  Robo karne iliyopita, Leone Sullivan alibuni kanuzi za kuendeleza haki za binadamu, na kuhimiza kampuni za nchi za Magharibi kukabiliana na utawala wa ubaguzi Afrika Kusini.  Utawala huu sasa hauko, mahali pake pamechukuliwa na demokrasia iliyofaulu na ya rangi zote.  Ingawa hivyo, kanuni za Sullivan bado ni muhimu kama ilivyokua mwanzoni.  Watu wa Afrika wanataka na wanahitaji haki sawa kama zile Wamarekani Weusi walipigania miaka 400 iliyopita.  Na sisi katika chumba hiki—tunajukumu kuwasaidia wapate haki ya kudumu.

Leo, sura mpya ya historia ya Afrika inaandikwa.  Asante kwa jonzi na ushujaa wa viongozi Waafrika wenye sifa kama vile Nelson Mandela, na viongozi Wamarekani wenye sifa kama vile Leon Sullivan.  Mengi ya mataifa ya Afrika yanapata haki kwa watu wao, na usawa wa siasa kati ya nchi nyingine za dunia.  Changamoto ya wakati wetu ni kuchukua jukumu lao, kuhakikisha kwamba watu wa Afrika wanapata usawa wa kijamii na uchumi na watu wa mataifa yaliyostawi, kuhakikisha kwamba tunachukua jukumu lao ili kwamba enzi ya uhuru wa Afrika inatoa nafasi kwa enzi ya Afrika yenye ufanisi, amani na haki.

Transcript: “Destinies of Africa and America are inextricably linked,” Rice says – National Security Advisor reviews U.S. policies toward Africa
Source: Washington File, 06/21/2004, Office of International Information Programs, U.S. Department of State, Website:http://usinfo.state.gov
IDADI YA WAAFRIKA WANAOPOKEA MATIBABU YA UKIMWI KUONGEZEKA, ASEMA TOBIAS

Idadi ya watu wanaopokea matibabu ya ugonjwa wa Ukimwi barani Afrika itaongezeka maradufu hivi karibuni kutokana na uwekezaji wa kwanza unaofanywa chini ya mpango wa dharura wa rais kuhusiana na Ukimwi, kwa mujibu wa Mratibu wa Mpango huo, Randall L. Tobias, katika hotuba aliyoitoa mbele ya kamati kuhusu mipango ya ushauri wa kigeni mnamo tarehe 18 mwezi wa Mei.

Marekani ilianza kutoa awamu ya kwanza ya fedha hizo za mpango wa miaka mitano utakaogharimu dola bilioni 15 kwa watoaji hudumu mnamo mwezi wa Februari. Tobias alisema kuwa kati ya pesa hizo, dola milioni 350 zilitengewa mashirika ambayo tayari yanatoa huduma za utunzi, kuzuia na kutibu  wagonjwa wa Ukimwi.

“Kwa pesa hizi za awamu ya kwanza, watu 50,000 waliombukizwa virusi vya ukimwi katika nchi 14 wataanza kupokea dawa za kupunguza makali ya ugonjwa wa Ukimwi, ambazo zitaongeza maradufu watu ambao tayari wanapokea matibabu hayo kusini mwa jangwa la Sahara”, alisema Tobias. Leo shughuli hizo za kutoa dawa za kupunguza makali zimeidhinishwa nchini Kenya, Nigeria na Zambia na wagonjwa wanaendelea kupata matibabu nchini Afrika Kusini na Uganda kwa sababu ya mpango huo wa dharura wa Rais.”

Aliongeza kuwa, awamu ya kwanza katika mpango huo itatoa usaidizi kwa miradi ya kutoa ulezi kwa mayatima zaidi ya 60,000 ambao wamewapoteza wazazi kutokana na ugonjwa wa Ukimwi katika nchi kumi na nne (14) zinazolengwa katika mpango huo barani Afrika na Karibeani.

Tobias pia aliwaeleza wabunge kuhusu tangazo yeye na Katibu wa Wizara mnamo tarehe 16 mwezi wa Mei kuhusu utaratibu mpya wa marekebisho ya dawa za kupunguza makali ya ugonjwa wa Ukimwi unaojulikana kama mchanganyiko wa kipimo za kudumu.

Aliongeza kuwa, dawa hizo zimekaguliwa na kuthibitishwa kuwa za kupunguza makali, ambazo hapo awali hazikuchunguzwa na shirika maalumu kama vile Shirika la Ukadiriaji wa Vyakula na Dawa la Marekani. Kwa sababu hiyo, maafisa wa afya wa marekani hawakuwa tayari kununua dawa hizo chini ya mpango wa PEPFAR, ingawa bei yake nafuu inawezesha ununuzi wa dawa nyingi na kuwatibu wagongwa zaidi.

Tangazo lililotolewa mnamo tarehe 16 mwezi wa Mei huko Geneva litaharakisha marekebisho ya usalama wa dawa. Tobias alisema kuwa, iwapo itapitishwa, dawa hizo zitakuwa bora zaidi za kununuliwa na watoaji huduma wanaofadhiliwa na serikali ya Marekani.

“Kukiwa na upanuzi mpana wa matibabu hayo, hali imeimarika”’, alisema Tobias. “Iwapo hatutatumia ukaguzi ufaao wa kisayansi kwa dawa hizi zinazoongezeka za Ukimwi, tutakuwa hatarini ya kusababisha virusi vya Ukimwi kusambaa zaidi na hata virusi kustahimili dawa zingine. Hali hii itapelekea mipango yetu ya sasa ya dawa kuwa kazi bure…. Na zaidi ya hapo hali hiyo inaweza kuifanya bara la afrika kuwa mbaya zaidi kuliko lilivyo’.

Mratibu huyo wa kimataifa wa ugonjwa wa Ukimwi  alisema afisi yake itatoa pesa zingine kwa muda wa majuma machache yajayo, ambazo zitaongeza idadi ya watu wanaopokea matibabu ya ugonjwa huo. Tobias alisema kwamba, nchi nyingine ya kumi na tano (15) itakayonufaika na mpango huo itatangazwa hivi karibuni.

Tobias alisema hayo mbele ya kamati ya mipango ya bunge la Marekani huku kikao hicho kikitathmini ombi la utawala huo wa kuimarisha ufadhili wa kimataifa kuhusu ugonjwa wa Ukimwi wa mwaka ujao wa 2005 kufikia dola bilioni 2.8.

Hotuba nyingine za washiriki wengine zinapatikana katika anwani ya mtandao ifuatayo:

http://appropriations.senate.gov/hearmarkups/topics.cfm?code=hearings

Ifuatayo ni hotuba ya Tobias kama ilivyotayarishwa kutolewa Mei 18:

Bwana mwenyekiti, wanachama wa kamati hii, nina furaha kufika mbele yenu ili kuomba na kuunga mkono ombi la bajeti ya Rais ya mwaka wa matumizi ya pesa ya 2005 kuhusu ugonjwa wa Ukimwi na kuripoti kwenu kuhusu maendeleo katika utekelezaji wa Mpango wa Dharura wa Rais kuhusu Ukimwi. Katika hotuba yake kwa raia mwaka jana, Rais Bush alitoa wito kwa hatua madhubuti kufanywa ili kukabiliana na ugonjwa wa Ukimwi.

Rais alitenga dola bilioni 15 kwa kipindi cha miaka mitano kushughulikia janga la Ukimwi - hiki ni kiwango cha juu zaidi ambazo hakijawahi kutolewa na taifa lolote kwa mpango wa huduma za afya.

Dola bilioni 5 zinanuiwa kutoa usaidizi kwa zaidi ya mataifa 100 ambapo marekani ina uhusiano na nchi hizo wa kibiashara na kimaeneo na kutoa mipango ya kushughulikia ugonjwa wa Ukimwi.

Dola bilioni 9 zimetengwa kwa mipango mipya na kupanua mingine inayoshughulikia ugonjwa wa Ukimwi katika mataifa 14 kati ya mataifa 100 ambayo yameathiriwa zaidi-huku taifa la 15 likiongezwa hivi karibuni. Mataifa ya awali 14 yana zaidi ya asilimia 50 ya idadi ya maambukizi ya ugonjwa wa Ukimwi.

Na hatimaye, dola bilioni 1 inanuiwa kuimarisha uhusiano na shirika kuu katika jitihada hizi, Global Fund to Fight Aids, Tuberculosis and Malaria, ambalo  Marekani ilisaidia kubuni kwa kutoa mchango wake wa kwanza mnamo mwezi wa Mei 2001.

Leo, ninafuraha kuripoti kuwa kumefanya maendeleo ya kufana katika kufanikisha lengo la rais, bunge na watu wa Marekani la kuzuia, kutibu na kuwatunza mamilioni ya watu wanaohisi na ugonjwa wa Ukimwi na kuwaondolea hofu na kuwawekea tumaini.

Mnamo tarehe 23 mwezi wa Februari  yapata miaka minne unusu baada ya kuzindua afisi ya Mratibu wa kimataifa wa ugonjwa wa Ukimwi wa marekani na chini ya mwezi baada ya bunge kuidhinisha bajeti ya mwaka 2004 kwa mwaka wa kwanza katika mpango wa Dharura wa Rais kuhusu Ukimwi, nilitangaza kutolewa kwa pesa kwa nchi zilizolengwa katika mpango huu, kiasi cha dola milioni 350.

Pesa hizi zinatumiwa na watoaji huduma ambao wanawasaidia watu waliombukizwa katika mataifa yaliyoathirika zaidi na janga la ukimwi ili wazidishe mipango ya kutoa dawa za kupunguza makali, mipango ya kuzuia ikijumuisha vijana, mipango bora na salama ya matibabu na mipango ya kutoa utunzi kwa mayatima na watoto walio hatarini.

Nyanja hizi ziliteuliwa kwa sababu ndicho uti wa mgongo wa malengo na mpango wa rais bush wa matibabu, kuzuia na utunzi.

Walionufaika na mipango hii waliteuliwa kwa sababu wana mipango kabambe katika nchi lengwa, wenye rekodi nzuri na wana uwezo wa kuzidisha maradufu shughuli hizo na kuwa na matokeo ya dharura.

Nia yetu imekuwa ni kufanya kazi kwa bidii iwezekanavyo ili kupunguza makali kwa wanaoathiriwa na ugonjwa wa Ukimwi.

Tumeweza  kujizatiti kuimarisha mipango iliyopo kwa sasa ambayo imefanikiwa na yenye tajiriba.

Pamoja na awamu ya kwanza ya pesa hizi watu 50,000 zaidi waliombukizwa ugonjwa wa Ukimwi katika mataifa lengwa 14 wataanza kupokea dawa za kupunguza makali ambazo zitaongeza maradufu idadi ya watu ambao kwa sasa wanapokea matibabu hayo katika nchi zilizo kusini mwa jangwa la sahara. Leo, shughuli hizi zimeidhinishwa kwa dawa hizo katika mataifa ya Kenya, Nigeria na Zambia na wagonjwa wanapokea matibabu nchini Afrika Kusini na Uganda kwa sababu ya mpango wa dharura.

Pamoja na hayo, kuzuia kupitia kwa jumbe za kujizuia kufanya mapenzi zitawafikia zaidi ya vijana 500,000 katika mataifa 14 yaliyolengwa katika mpango huo barani Afrika na Karibeani kupitia mipango kama World Relief na ule wa Msalaba Mwekundu  (Red Cross) nchini Marekani wa vuguvugu la  ‘Pamoja Tunaweza’ yaani  “Together we can”.

Kutolewa kwa awamu ya kwanza ya pesa hizo kutoka kwa mpango wa dharura wa rais pia utatoa rasilimali za kusaidia katika utunzi wa zaidi ya mayatima 60,000 katika nchi lengwa katika mpango huo za Afrika na Karibeani. Huduma hizi za utunzi ni kama vile utoaji wa huduma muhimu za kijamii, kuongeza utunzi wa kijamii, utoaji wa maji safi pamoja na uhamasishaji kuhusu kuzuia ugonjwa wa Ukimwi.

Wafanyikazi wa serikali ya Marekani hivi majuzi walikamilisha tathmini za mipango ya kila nchi lengwa ambayo itashughulikiwa katika kipindi kilichosalia cha matumizi ya pesa za 2004. Mipango hii inawakilisha shughuli zote za serikali ya Marekani za kuzuia ugonjwa wa Ukimwi,  matibabu kwa wagonjwa na utunzi wao katika kila nchi lengwa.

Kutokana na tathmini hizi, bwana mwenyekiti tutakuwa tukitoa kwa kamati hii na nyingine arifa inayohitajika ya kutumia takribani dola milioni 300 kwa matumizi yajayo kutoka kwa akaunti ya mpango wa kimataifa kuhusu Ukimwi. Pamoja na pesa hizo, dola zingine milioni 200  kutoka kwa Wizara ya Afya na Huduma za kijamii na shirika la maendeleo ya kimataifa la Marekani (USAID) usaidizi zitatengwa nyanjani na kufikisha takribani dola milioni 850 ambazo tayari zimetengwa kwa mpango mpya au kupanua mpango huo.

Huku tukiendelea kutoa pesa zaidi, watu wanaoendelea kupata matibabu na utunzi wataongezeka kwa kiwango kikubwa. Pia ninatarajia juhudi zetu kuimarika na kuongeza utoaji na kupeana damu salama, mipango salama ya kudunga sindano pamoja na juhudi zetu za kuimarisha uwezo wa wafanyikazi kupitia wanaojitolea kutoa huduma za afya. Pia ninatarajia kulenga zaidi kuwapata washiriki wapya yakiwemo mashirika ya kidini na yale ya kijamii ambayo yanaweza kupanua mawazo katika harakati hizi.

Bwana mwenyekiti, kama nilivyotaja, lengo letu la muda mfupi limekuwa ni   kupeleka pesa nyanjani haraka iwezekanavyo na kwa uwajibikaji ili kuhakikisha kuwa wale wanaohitaji usaidizi wanaupata haraka iwezekanavyo. Pamoja na shughuli hizi muhimu na mafanikio ya mpango wetu, malengo ya kuzuia na kutunza, hatimaye tunalenga kuimarisha juhudi zetu. Tunapaswa kuhakikisha kuwa serikali na mashirika yanayohusika yamejiandaa ipasavyo kupambana na ugonjwa huu. Vivyo hivyo, tunapaswa kuhakikisha kuwa wafanyikazi wa serikali yetu huko nyanjani wamehamasishwa ili kufanya kazi pamoja na serikali hizo kwa kipindi cha miaka minne ijayo ili kutimiza malengo ya mpango wa dharura.

Lakini hii ni hatua ya mwanzo tu. Katika mwaka ujao wa 2005, tuliomba dola bilioni 1.45 zitengewe afisi ya mratibu kama sehemu ya ombi la Rais la dola bilioni 2.8. Kukiwa na pesa hizi tutaendelea kuimarisha utoaji huduma za kuwatunza, kuwatibu wagonjwa na kuzuia na pia kuchukua hatua nyingine za kuimarisha uwezo wa serikali za Marekani na nchi husika. Kufikia haya, tunafanya kazi na mashirika kama vile Wizara ya Afya na Huduma za Kijamii ya Marekani (HHS) na Shirika la Maendeleo ya Kimataifa la Marekani (USAID) ili kubuni nafasi ya kutoa usaidizi wa kitaaluma kwa mashirika yasiyo ya kiserikali na kidini ili yawe kiungo muhimu katika kutafuta suluhisho za kukabiliana na Ukimwi katika nchi yao. Pia tunashirikiana na USAID, HHS na mashirika mengine ili kubaini mpango wa muda mrefu wa wafanyikazi.

Kama nilivyotaja, ombi la mpango wa dharura wa rais mwaka wa 2005 ni dola bilioni 2.8, ambalo ni ongezeko la dola milioni 400 kutoka makadirio ya mwaka wa 2004-mwaka wa kwanza wa mpango huo. Ombi hili linatokana na imani yetu kuwa mpango huo wa dharura utashika mizizi na kuimarika, rasilimali zaidi zitaitajika ili kutoa huduma bora. Makadirio ya dola bilioni 2.8 itawezesha mpango huu kutekeleza malengo yake ya kuzuia, kutoa matibabu na kutunza wagonjwa wa ukimwi malengo yaliyowekwa na rais na bunge. Makadirio hayo pia yataimarisha uongozi wa marekani katika hazina ya kimataifa ya kupambana na Ukimwi, kifua kikuu na malaria.

Bwana mwenyekiti, pamoja na kutangaza awamu ya kwanza ya ufadhili huu na kutayarisha kuomba pesa zilizosalia mwaka wa matumizi wa 2004 zitumiwe, pia nilitoa kwa kamati hii na kamati nyingine za bunge mnamo mwezi wa februari mkakati wa miaka mitano madhubuti na mpana wa mpango wa dharura wa rais kuhusu ukimwi.

Mpango huu wa mkakati ndio unaoongoza juhudi zetu ili kutumia kikamilifu raslimali zetu:

· tunajihusisha zaidi na kuzuia, matibabu na utunzi wa wagonjwa, ambalo ndilo lengo kuu la mpango wa dharura wa rais.

Katika zile nchi 15 lengwa, kwa muda wa miaka mitano mpango wa dharura:

· tutajaribu kuwasaidia watu milioni 2 na dawa za kupunguza makali.

· tutachangia katika kuzuia maambukizi mapya milioni 7.

· tutajaribu kusaidia kwa kuwatunza watu milioni 10 ambao wameambukizwa au wameathiriwa na ugonjwa huu katika zile nchi lengwa, wakiwemo mayatima na watoto walio hatarini.

· tuna pahali pa kuanzia. Tutatumia uwezo uliopo wa serikali ya marekani ikiwa ni pamoja na;

· mikakati iliyopo ya ufadhili na usambazaji wa fedha hizo.

· miongo miwili ya tajiriba ya kupambana na Ukimwi marekani na duniani kote.

· kuwepo nyanjani na uhusiano imara na serikali za nchi lengwa 100; na

· uhusiano thabiti baina ya serikali ya Marekani na mashirika yasiyo ya kiserikali, ya kidini na yale ya kimataifa ambayo yanaweza kutoa huduma zinazohusiana na ukimwi.

Tukianza na msingi huu, tutakuwa tunatekeleza uongozi mpya, ambao unaleta pamoja chini ya uongozi wa Mratibu wa kimataifa wa ugonjwa wa Ukimwi wa Marekani, mipango yote na wafanyikazi wa mashirika na wizara za serikali ya Marekani wamehusishwa katika juhudi hizi. Uongozi huu umetekelezwa nyanjani ambako afisa mkuu wa ubalozi wa marekani katika kila nchi anaongoza shughuli hii nyanjani. Pamoja na kazi iliyofanywa ya kuimarisha mpango huu mwaka wa matumizi ya pesa wa 2004 ambapo sasa au hivi karibuni kutakuwa na ufadhili kila mwaka katika kila nchi kundi ambalo litawasilisha katika afisi yangu mkakati wa miaka mitano kuelezea jinsi malengo ya rais ya kuzuia, kuwatunza na kuwapa matibabu wagonjwa wa Ukimwi yalivyotimizwa katika nchi husika.

Mpango wa dharura umejengwa kwa misingi minne mikuu ambayo inaongoza afisi yangu;

1.Kuzidisha mipango ya kuzuia, utunzi na matibabu kwa wagonjwa katika nchi lengwa kwa kuimarisha mipango iliyopo inayoaenda sambamba na matarajio ya mpango huo- tayari tumeanza kwa kutumia dola milioni 350 zilizotangazwa mwezi wa Februari.

2. kuwatafuta washiriki wapya, yakiwemo mashirika ya kidini na yale ya kijamii na kuimarisha uwezo wa watu ili kukidhi mahitaji pana na ya muda mrefu.

3. kuhimiza utawala thabiti wa kitaifa kote duniani na kubuni sera mwafaka kuhusu katika kila nchi ili kukabiliana na ukimwi na athari zake.

4. kutekeleza mifumo thabiti ya mawasiliano itakayotoa habari za moja kwa moja  ili kuimarisha uhamasisho na utambuzi wa mipango iliyo bora zaidi.

Katika mfanyiko huo, tunajaribu kushirikisha na kuratibu juhudi zetu ili kukidhi mahitaji ya wenyeji na kwenda sambamba na mikakati na maswala yanayopewa kipaumbele katika nchi husika.

Pamoja na hayo, tunanuia kuimarisha juhudi zetu za kukabiliana na ukimwi duniani kwa kushirikiana na washiriki wa kimataifa kama vile UNAIDS, Shirika la Afya Duniani (WHO) na Hazina ya kimataifa kuhusu Ukimwi, pamoja na mashirika yasiyo ya kiserikali na yale ya kijamii, sekta ya kibinafsi na wengine ambao wanaweza kutusaidia kubuni uongozi mpya na raslimali ili kukabiliana na Ukimwi.

Tangu kuteuliwa kwangu miezi saba iliyopita, nimepata fursa ya kutembelea nchi nyingi ambazo tunalenga katika juhudi zetu zikiwemo Afrika Kusini, Uganda, Kenya, Botswana, Zambia , Namibia, Rwanda, Ethiopia, na Msumbiji. Nitakuwa nikiondoka hivi karibuni kutembelea nchi za Nigeria, Cote de Ivoire na Tanzania.

Katika ziara hizo, nimeshuhudia jinsi nchi hizo zinavyokabiliana na ukimwi, jinsi zinavyoweza, kwa wananchi wake wanaohitaji msaada. Huku tukijizatiti katika juhudi hizi, ni jambo la kuti moyo, kuona kuwa kuna maendeleo yanayoonekana katika harakati za kupambana na Ukimwi katika nchi ambazo hazina raslimali nyingi duniani. Pamoja na juhudi hizi, tunatumai kuimarisha na kupanua juhudi zetu za kupambana na athari za Ukimwi.

Hii ndiyo sababu kupata ufadhili wa awali ulikuwa muhimu sana na ninashukuru bunge kwa usaidizi  kuhakikisha kuwa mipango hiyo imefanikiwa. Ninaomba tena usaidizi wenu kuhakikisha kuwa raslimali zaidi zinazonuiwa kutengwa zimetolewa kwa haraka ili tuweze kukabiliana na dharura ya watu hawa wenye mahitaji.

Hatimaye, bwana mwenyekiti ningependa kusema maneno machache kuhusu sera yetu ya ununuzi wa dawa za kupunguza makali chini ya mpango wa dharura- mada ambao imezua mjadala mkali.

Nimesisitiza mara kadhaa nia yetu ya kutoa, kupitia kwa mpango wa dharura, dawa za kupunguza makali kutokana na ukimwi, kwa bei nafuu, bila kujali zinatoka wapi mradi tu tunajua ni salama, zinafanya kazi na za hali ya juu. Dawa hizi zinaweza kuwa za aina moja au aina tofauti tofauti.

Kufafanua wazi hapa, unapoenda au ninapoenda katika duka la kuuza dawa lililo karibu, na nina maelezo ya dawa fulani, tunafanya hivi kwa imani kuwa tunapewa dawa ambayo imepitia hatua zote za ukaguzi kuhakikisha kuwa inalingana na matarajio ya kampuni iliyoitengeneza, vile ilivyoundwa hapo awali na kampuni hiyo ina haki miliki ya dawa hiyo. Ni dawa iyo hiyo katika kipimo chake, uwezo wake, ubora wake, sifa zake na matumizi yake yaliyonuiwa. Dawa ambazo haziyapitia utaratibu kama huo zinaelezwa kama ‘dawa miigo’ na sio jenisi  kama zinavyojulikana.

Jumapili iliyopita, mimi na Waziri wa Afya na Huduma za Kijamii Tommy Thompson   tulifanya mkutano wa pamoja wa waandishi wa habari huko Geneva ambako kikao cha afya duniani kinaendelea kwa sasa. Lengo letu lilikuwa ni kuweka wazi matangazo mawili muhimu ambayo yana athari kwa maswala haya.

Kwanza, waziri thompson alitangaza utaratibu bayana wa tathimini kuhusu Mamlaka ya Usimamizi wa Dawa na Vyakula (FDA) kwa dawa za kupunguza makali ya Ukimwi zinazojumuisha vipimo ambavyo tayari vimeidhinishwa vya ugonjwa huo. Vipimo hivi vinajulikana kama vipimo thabiti. Dawa ambazo zimeidhinishwa na mamlaka ya usimamizi wa dawa na vyakula (FDA) chini ya utaratibu huu zinatimiza makatwa yote ya ubora ya FDA ya usalama wa dawa na ubora.

Utaratibu huu mpya wa FDA utajumuisha kuchunguza upya maombi ya kampuni zinazohusika na utafiti ambazo tayari zimetoka dawa hizo na zinataka kuziweka dawa hizo katika vipimo thabiti au kutoka kwa kampuni ambazo hutengeneza miigo ya dawa hizo ili kuuza katika mataifa yanayoendelea. Hakuna dawa kamili asilia za kupunguza makali ya ukimwi kwa sababu zote ziko chini ya haki miliki hapa nchini marekani.

Kwa upande wangu, nilitangaza wakati mchanganyiko mpya wa matibabu yaUukimwi utapata upokezi chanya chini ya mpango huu wa fda, afisi ya Mratibu wa kimataifa wa ugonjwa wa Ukimwi itatambua  matokeo hayo kama ithibati ya usalama na ubora wa dawa hizo. Hivyo basi dawa hiyo itafikiriwa kufadhiliwa na mpango wa dharura wa rais, mradi tu mikataba ya kimataifa kuhusu haki miliki na sera za serikali husika zinakubali ununuzi wa dawa hizo. Panapohitajika kufanya hivyo, pia nitatumia mamlaka yangu kuondoa hitaji kuwa ‘nunua amerika’ ambalo huenda ndio litakuwa kigezo.

Swala la kubaini usalama na ubora wa dawa miigo ni, kwa njia nyingi,  tatizo chanya. Wengi wamejadili kwa miaka mingi kuwa kupeleka dawa za kupunguza makali sehemu kama afrika kwa kiwango kikubwa haiwezekani, kwamba matatizo ni changamano mno. Hata hivyo walikuwa wamekosea. Inatendeka sasa hata leo. Kwa sababu ya marekebisho ya mpango wa dharura wa rais pamoja na ushirikiano baina ya mpango huu na wale wanaotoa matibabu haya moja kwa moja- mashirika yasiyo ya kiserikali na yale ya kidini, watoaji huduma za kiafya na idara za serikali husika, miaezi michache tu baada ya kuzinduliwa kwa mpango huu, tayari tumeongeza kwa maelfu idadi ya wagonjwa wa Ukimwi ambao sasa wanapata dawa za kupunguza makali mwilini.

Tunashukuru kwa ukarimu wa watu wa Marekani pamoja na idadi kubwa inayoongezeka ya mataifa yanayofadhili, wafadhili ya hazina ya kimataifa na wafadhili wengine, kampuni za kibinafsi, wakfu wa kibinafsi miongoni mwa mashrika mengine huku uwezo wa wafanyikazi na raslimali zingine zikiongezeka za matibabu ya kupunguza mali na mamilioni ya wagonjwa wanaozidi kuongezeka wanaopata matibabu hayo.

Kuwepo kwa dawa kutahitaji kuimarishwa hadi kiwango cha juu ili kufanikisha utaratibu mpya wa utoaji wa matibabu. Hali hii inatokana na mpango wa dharura wa rais ambao umejitolea kuhakikisha kuwa dawa za matibabu zinapatikana huku maswala ya usalama yakishughulikiwa katika hali mpya kabisa. Kukiwa na upanuzi mpana kama huo wa dawa za kupunguza makali, hali imeimarika.

Iwapo hatutatumia mbinu na ukaguzi wa kisayansi katika dawa hizi, tutakuwa hatarini ya kusababisha virusi vya ukimwi kusambaa zaidi na hata virusi kustahimili dawa zingine. Hali hii itapelekea mipango yetu ya sasa ya dawa kuwa kazi bure…. Na zaidi ya hapo hali hiyo inaweza kuifanya bara la afrika kuwa mbaya zaidi kuliko lilivyo. Hii ndio sababu kuwa hakika mwanzoni ni muhimu na kunahitaji uangalifu mkubwa.

Kujitolea kwetu kutoka mwanzoni kumekuwa ni kujitahidi kwa haraka kusaidia kuwa na wafanyikazi na raslimali zingine zinazohitajika ili kufanikisha shughuli hii na hivyo basi kufadhili ununuzi wa dawa za kupunguza makali ya Ukimwi zitakazotumiwa katika matibabu hayakwa bei nafuu lakini dawa tu tulizo hakika kuwa ni salama na bora. Wagonjwa barani afrika wanahitaji uhakika sawa kuhusu usalama na ubora tunaotarajia kwa familia zetu huku Marekani. Hakupaswi kuwa na ubaguzi wowote. Lakini jinsi swala hilo litakavyotekelezwa ni changamoto kubwa. Pamoja na wenzetu katika WHO, UNAIDS, jumuia ya maendeleo ya Afrika ya Kusini na wengine wengi, serikali ya marekani imekuwa ikitathmini swala hili – na kuchagua mikakati iliyo bora zaidi.

Nyingi za dawa miiigo zinazohusiana na utafiti wa Ukimwi zilizo kwenye soko hii leo katika nchi zinazoendelea zinaweza kuwa ni salama na bora. Changamoto inatokea kwa sababu hazijawahi kuchunguzwa na mamlaka yoyote ya ukadiriaji duniani. Na huenda hali ni iyo hiyo kwa miigo ya dawa zitakazoletwa kwenye soko siku zijazo huku kampuni mpya ziingia kwenye soko—jambo ambalo tunatarajia na kutumai litatendeka.

Watu na mashirika mbalimbali wamechunguza mpango wa majaribio wa Shirika la Afya Duniani (WHO) na wamehimizwa kufuatilia. Tuna imani ya hali ya juu kwa who na mpango wake. Hata hivyo, Shirika la Afya Duniani (WHO) sio mamlaka ya ukaguzi na haitekelezi wajibu huo.

Kwa dawa ambazo zinatumiwa marekani, jawabu lililopo ili kuhakikisha usalama na ubora ni rahisi; kampuni za utafiti na zile za utengenezaji dawa ziwasilishe bidhaa zao kwa mamlaka ya usimamizi wa vyakula na dawa ya Marekani (FDA) kwa uchunguzi na kuidhinishwa.  Kile FDA imetangaza ni utaratibu ambao utafanya kampuni za utengenezaji dawa sio tu kuhakikisha dawa zimepatikana bali pia kwa urahisi na haraka, ili kila kampuni iwasilishe dawa zake za kupunguza makali ya Ukimwi, ili zikaguliwe, pamoja na zile zitakazopelekwa katika mataifa yanayoendelea. Iwapo dawa hizo zitatimiza masharti yaliyowekwa—kama tunavyotarajia mengi au yote yatafanikiwa—yanaweza sasa kuidhinishwa ili yapate ufadhili kutoka kwa Mpango wa Dharura wa Rais.

Natumai kuwa FDA itapokea maombi haraka iwezekanavyo kutoka kwa kampuni nyingi ambazo zingependa dawa zake zipate ufadhili kutoka marekani ili zitumiwe katika mpango wa dharura wa rais  wa kutoa matibabu ya kupunguza makali ya ukimwi. Iwapo mpango huu utatuwezesha kupata dawa salama na bora kwa bei nafuu, kuliko ilivyo sasa, hiyo itakuwa hatua kubwa zaidi.

Leo kikwazo kikubwa katika utoaji wa huduma za matibabu si dawa--- ni ukosefu wa wafanyikazi na raslimali katika mifumo ya sekta ya afya barani afrika. Bara hili lina upungufu uliokithiri wa miundomsingi na wafanyikazi wa huduma za afya. Yote haya yanahitajika ili kutoa matibabu kamili na kamilifu. Tunaona kwamba viongozi wa afrika na wanaoshughulika na maswala ya ukimwi wanajizatiti kushughulikia matatizo hayo- kwa sababu wanajua kuwa dawa zote ulimwenguni hazitafanikiwa kamwe iwapo zimo tu katika mabohari huku hayana pahali pa kwenda ili kuwapelekea wanaohitaji matibabu hayo.

Huku tukishughulikia swala hilo na uwezo wa Afrika kupeleka dawa za matibabu ukiongezeka, kuwepo kwa dawa kutakuwa kikwazo kikubwa kwa matibabu. Hatuwezi kukubali hilo litendeke.

Kwa upande wetu, ninaahidi kuwa afisi ya Mratibu wa kimataifa wa ugonjwa wa Ukimwi, itaendelea kushughulikia kwa haraka kwa mambo yote tunayoyafanya. Rais Bush ameweka wazi kwangu kuwa huu ni mkasa ambao umepewa kipaumbele katika mahitaji ya marekani. Tutafanya kazi inavyohitajika.

Bwana mwenyekiti, ninashukuru azimio la kamati hii la kukabiliana na janga la ukimwi. Uongozi na msaada wenu umefanikisha jinsi tunavyowasaidia watu wenye mahitaji na kujitolea huku kutahakikisha kufanikiwa kwetu—kufanikiwa kutakaokadiriwa  kutokana na maisha yaliyookolewa, familia zilizo pamoja na mataifa yanayoendelea bila ‘kivuli’ cha janda hili.

Nitafurahi kujibu maswali yoyote mtakayouliza.

(Mwisho wa hotuba)

Hotuba hii imesambazwa na Mpango wa Kimataifa wa Utoaji Habari wa Marekani, Wizara ya Mashauri ya Kigeni :Anwani ya mtandao: htt://usinfo.state.gov

Text: Number of Africans receiving AIDS treatment to double – Global AIDS Chief Tobias outlines funding, growth of emergency relief plan

Source: Washington File, 05/19/2004, Office of International Information Programs, U.S. Department of State,Website:http://usinfo.state.gov

**********
“MJUZI WA MUZIKI” WA SAUTI YA AMERIKA ASTAAFU BAADA YA MIAKA 50 YA UCHEZAJI WA MUZIKI WA KIAFRIKA

Na Bruce Greenberg

Mwandish wa Washington File
Washington –Katika kituo cha utangazaji cha  Sauti ya Amerika (VOA), Leo  Sarkisian, mwenye umri wa miaka 83, huitwa “Mjuzi wa Muziki”, mtayarishi asiyechoka wa kipindi cha radio “Wakati wa Muziki wa Afrika,” na ambaye amekuwa akicheza muziki wa Kiafrika kwa wasikilizaji wengi kusini mwa Jangwa la Sahara mara mbili kila Jumapili kwa kipindi cha miaka 40.

“Kipindi hiki chetu ndicho maarufu zaidi hapa VOA kulingana na barua tunazozipokea,” Sarkisian alisema hivi majuzi katika mahojiano mjini Washington. “Asilimia 40 ya wasikilizaji wa VOA wako Afrika.”     

Sarkisian, ambaye alizaliwa Armenia na kupata uraia wa Marekani, hujigamba kuwa yeye hujibu kila barua anayopokea kwa kipindi chake.

“Mke wangu na mimi hujitolea kila mwisho wa wiki  kuwajibu mashabiki  wetu,” alisema. “Mimi huzuiwa tu na vipimo vya bajeti ya VOA  vinavyoruhusu nitume barua zisizozidi 500 kwa mwezi na mimi hufanya hivi kwa sababu ukizingatia kuwa mapato ya mwaka, na inaweza kugharimu mtoto senti 50 kununua stemp na kuniandikia ili kuniambia vile anavyosikiliza kipindi changu kwa uaminifu  na anavyokipenda, ndipo mimi huona kuwa nina jukumu la kujibu.

“Wengi hawana uwezo wa kununua  kompyuta, lakini wanaweza kwenda mahali ambapo  kunatolewa huduma za Internet kwa malipo na kututumia barua pepe. Unajua, mimi hupokea e-mail 162 kwa mwezi kutoka kwa mashabiki. Na hatuwezi kuwajibu kwa sababu hawana namna ya kupata Internet kila siku, na pia hawana anwani ya kibinafsi ya barua pepe. Hilo lina maana fulani.

“Mimi pia hutuma bahasha ambayo ndani yake  huweka jarida, kalenda ya VOA na ratiba ya vipindi na vile vile makaratasi yenye mafunzo juu ya Ukimwi mara mbili kwa mwaka, na hii huwaendea wasikilizaji wangu wote,” aliongeza. 

Akizungumzia kustaafu kwake mwishoni mwa mwaka wa 2004, alisema kuwa kipindi chake kitaendelea kama kawaida bila yeye. “Nimemchagua mrithi wangu. Ni kijana mchanga – mwenye umri wa miaka thelathini na kitu – ana shahada ya tatu katika muziki wa Kiafrika na tulikutana naye miaka minne iliyopita katika Chuo Kikuu cha Michigan katika mkutano wa kimuziki. Unajua Chuo Kikuu cha Michigan ndicho chenye kosi nyingi za Kiafrika nchini.

“Bado nitakuwa na kazi ya kufanya, kwa sababu nimejiandikisha na mradi wa kutoa hotuba wa Wizara ya Mambo ya Nje, ambayo imenituma pamoja na mtangazaji, Rita Rochelle, kwenye ziara ya miji mitano ya Nigeria katika majira ya vuli, ambako tulipokelewa vizuri sana.

“Tulitembea kila mahali,” alisema. Kwa bahati mbaya, aliongeza, kipindi chake kiko katika hatari ya   kupoteza umaarufu wake katika jamii ya Kiislam barani Afrika kwa sababu ya kupunguzwa kwa bajeti ya vipindi vya Kiarabu.

Sarkisian alirejea tena nchini Namibia mwaka wa 2003, nchi ambayo anasema ina wageni wachache sana kutoka Marekani. “Nilizungumza katika chuo kikuu, nilikuwa katika televisheni na redio. Waliandaa maonyesho ya picha ambazo nilichora [yeye ni mchoraji hodari]; nilikutana na idara ya sanaa ya chuo kikuu; kulikuwa na watu mashuhuri waliokuwa ziarani….”

Aliendelea: “Nilienda Eritrea wakati wa vita kati ya Ethiopia na Eritrea na nikafanya maonyesho ya  michoro yangu huko….Kila   nilikokwenda  nilipendezwa.” 

Alikumbuka ziara yake ya kwanza barani Afrika mwaka wa 1959. Alikuwa akifanya kazi akiwa msimamizi wa muziki katika kampuni moja ya habari huko Hollywood na alitumwa nchini Ghana ili kurekodi muziki wa nchi hiyo.

“Ghana ndipo tu ilikuwa imejipatia uhuru mwaka wa 1958, kwa hivyo nilikuwa raia wa kwanza wa kibinafsi wa Marekani kuzuru. Nilitakiwa nikae huko kwa muda wa miezi minane, lakini mwishowe nilijipata nimekaa huko mwaka mmoja, nikiifanyia kazi Radio Ghana; baadaye nikaenda Guinea. Ndipo tu walikuwa wamejipatia uhuru kutoka Ufaransa. Wafaransa walipotoka, waliacha vitu vichache sana nyuma. Nilisaidia Radio Conakry kuanza kutangaza tena kwa kusaidia urekebishaji wa vyombo vya matangazo.”

“Punde tu baada  ya Edward R.  Murrow kuwa mkuu wa Ofisi ya Mambo ya Umma ya Marekani [USIA],” Sarkisian alisema, “alifanya ziara yake ya kwanza Afrika. Nchini Guinea, alimwambia balozi kuwa anataka  kuniona. Tulikutana na akaniajiri katika USIA. …Aliniambia kuwa anataka USIA ianze matangazo kwa Afrika. Hivyo ndivyo tulivyoanza.”

Wakati wa miaka yake kazini, Sarkisian alibahatika kukutana na wanasiasa na wanasanaa wenye ushawishi mkubwa, wengine wao wameshiriki katika kipindi chake. Mgeni wa hivi punde zaidi, Malkia Lambikiza wa ufalme wa Swaziland, alikua ziarani mwezi Mei ili kutangaza ufahamu wa ugonjwa wa Ukimwi na shida zinazowakabili waathiriwa wa Kiafrika kupitia uzinduzi wa CD yenye kichwa “Nyimbo za Uhai”

CD hii, inawashirikisha wanamuziki mashuhuri miongoni mwao ni Aretha Franklin na Paul Simon, imetayarishwa na Mradi wa Kifalme wa Kupambana na Ukimwi, ambao ni shirika lisilojipatia faida lililoanzishwa na mumewe, Mfalme Mswati III, ambaye nchi yake ina kiwango cha juu cha maambukizi ya Ukimwi duniani – karibu asilimia 40 ya watu wazima wameambukizwa.

Sarkisian aliongeza kuwa Malkia huyu ana shahada ya sheria na yeye ni mwimbaji hodari. “Pia ni mtunzi na amerekodi nyimbo kadha. Alisema kuwa hii ni njia ya Kiafrika ya kujisaidia yenyewe; kutumia muziki na nyimbo ili kuwafikia watu wa mataifa yote, jinsia zote, rika zote na watu wa rangi mbali mbali kwa ujumbe wa matumaini.”

Pesa zitakazopatikana kutokana na “Nyimbo za Uhai” zitatumiwa kupambana na Ukimwi katika nchi 14 kusini mwa Sahara na kueneza ufahamu wa maradhi haya.

VOA’s “Music Man” retiring after 50 years of spinning African music - Leo Sarkisian discusses his career, his successor, and a visiting queen
Source: Washington File 06/29/2004, Office of International Information Programs, U.S. Department of State, Website:http://usinfo.state.gov

**********

WANAJESHI WA MAREKANI WASAIDIA MIRADI MBALI MBALI LAMU NA  SAMBURU

Kati ya tarahe 9 na 12 mwezi Juni, mifugo 61,000, ikiwemo ng’ombe,

Kondoo, Mbuzi, Mbwa na Ngamia walitibiwa na wnajeshi wa Marekani 

na Kenya Wilayani Samburu
Na  Adam C. Schnell

Mwandishi Malum

LAMU—Wanajeshi wa Marekani na Kenya wamekua wakishirikiana kwa miezi kadha sasa katika mipango ya kusaidia miradi ya raia katika sehemu kadha nchini Kenya.  Miradi hiyo ni midogo midogo, lakini imesaidia sana wananchi ambao wanashukuru kwa shule ambazo zimewahi kurekebishwa, kutolewa kwa maji safi na miradi mingine.  

Sehemu mbili za Kenya ambazo zimewahi kufaidika kwa ushirikiano huu wa miradi ya kijeshi kati ya Kenya na Marekani ni wilaya ya Lamu katika Mkoa wa Pwani na wilaya ya Samburu katika Mkoa wa Rift Valley.

Huko Lamu, kwa zaidi ya miezi mitatu sasa, kikosi cha majeshi ya Marekani cha kupambana na ugaidi katika Pembe ya Afrika, kimebuni urafiki na uhusiano maalumu na watu wa wilaya ya Lamu ili kuendeleza hali ya maisha bora kupitia shughuli za wanajeshi hawa kusaidia raia.

Wanajeshi hawa wa kikosi cha Delta Company, nambari 412 kihusikanacho na kazi za raia, kimetembelea vijiji kote wilayani Lamu kupatia kandarasi wafanya biashara wilayani kurekebisha shule, zahanati na kuleta maji safi yanayo hitajika sana katika wilaya hii.  Maji safi, ambayo mahitaji yake wengi huchukulia kua mchezo, ni kama dhahabu ambayo watu wengi wa Lamu mara nyingi hawafikii.  Kwa vile sehemu hii ina mahitaji zaidi ya maji, kikosi hiki kimetumia muda na raslimali yake zaidi kurekebisha visima na matangi ya kuhifadhia maji.  “Pahali pa kudumu pa maji ndilo lengo letu hasa,” anasema Kapteni wa Jeshi Randy Alden, mmoja wa viongozi wa kikosi cha Delta.  “Vingi ya vijiji hivi havina pahali pa kupatia maji, na wanavijiji hutembea kama kilomita kumi hivi kupata maji safi.”

Kwa wenyeji, ambao wengi wao ni wa kuhama hama, safari ndefu ya kutafuta maji ni jambo la kawaida.  Kupata mahali maalumu pa maji safi kutawapa fursa watu hawa kudiriki na watoto wao kwenda shule,” akasema Alden, ambaye ni mzaliwa wa mji wa Memphis, katika jimbo la Marekani la Tennessee.

Naye Luteni Kanali Martin Ongoyi wa Jeshi la Baharini la Kenya, ambaye anashirikisha shughuli za kikosi hiki cha Marekani, anasema “elimu ni muhimu sana, hasa katika sehemu hii.”

Elimu ikiwa moja wapo ya shughuli za kuendeleza maisha ya watu wa Lamu, kikosi hiki cha jeshi kimetembelea shule nyingi katika sehemu ambazo zinahitaji kurekebishwa.  Katika kijiji kimoja, kuna haja sana ya shule bora.  Wakazi wa Bargoni ndio wenye haja sana ya elimu.  Kwa sababu ya ukosefu wa elimu, watu hawa hawawezi kushindana na watu wengine nchini kwa kazi nzuri, anasema Ongoyi.

“Mradi wa shule wa Bargoni utatoa vifaa vya elimu mbavyo vitaendneleza kiwango cha elimu katika sehemu hii iwe sawa na sehemu nyingine za nchi,” akasema Ongoyi.  Shule ya Bargoni ni baadhi ya shule kubwa ambayo kwa sasa inarekebishwa katika wilaya ya Lamu.  Shule hii ilianza na darasa moja tu lililojengwa kwa udongo, lakini hivi karibuni itakua shule ya majengo mawili makubwa yenye madarasa manane.  “Hali ya majumba haya ni ya juu sana ikilinganishwa na hali ilivyo Kenya,” anasema Ongoyi.   “Majengo haya yatadumu kwa miaka 15 hadi 20 bila kurekebishwa.”

Shule hii inapata madawati mapya, meza na vifaa vya vyoo kwa watoto wapatao 400 watakao somea hapa.  Kwa watu hawa, misaada kama ule wa Bargoni si jambo la kawaida.

Licha ya marekebisho na kuchimba visima, kundi hili linatumaini kutoa matibabu ya bure kwa binadamu na mifugo ili kustawisha hali ya maisha katika sehemu hii kwa kuwapatia watu na mifugo yao madawa na chanjo kutibu magonjwa ya aina mbali mbali.  “Tiba ni muhimu kwa sababu huduma za afya ni duni sana hapa,” akasema Ongoyi.

Katika muda wa miezi mitatu iliyopita, wanajeshi hawa wa Marekani wametembea mwendo mrefu kusaidia maisha ya watu katika sehemu hii.  “Kwa mema tumewahi kusaidia watu wa sehemu hii,” akasema Alden.  “Neno linapoenea kwamba tuko mtaani wazee wa vijiji kote hutiririka katika kambi yetu kutaka msaada wetu.”

Na huko Samburu, Mkoa wa Rift Valley, mapema mwezi Juni wanajeshi wa Marekani na wa Kenya walitoa matibabu ya binadamu na wanyama kwa watu na mifugo yao katika kijiji  cha Amaiya.

Katika mradi ambao ulianza Juni 8 na kumalizika Juni 12, wanajeshi wa Marekani kutoka kikosi hicho hicho cha 412 kinachohusiana na usaidizi wa miradi ya umma walijiunga na wenzao Wakenya kutibu watu katika sehemu hii ya nyikani.  Wengine waliofaidika kwa mradi huu ni watu kutoka wilaya za Turkana na Pokot.

Ni wengi waliohudhuria.  Katika siku mbili za kwanza, zaidi ya wenyeji 800 walitibiwa na mifugo 61,000 wakachunguzwa na kuchanjwa.  Watu walitembea kwa mwendo mrefu kufikia mahali pa matibabu katika kingo ya mto Amaiya ambako kundi la usaidizi lilipiga kambi.

Mheshimiwa Simeon Sirma, Mbunge wa sehemu hiyo, alikuweko kushuhudia shughuli hii siku ya kwanza huko Amaiya.  Kikosi cha jeshi la marekani cha mambo ya umma kilipiga hema za kuchunguza na kutibu, na kujenga seng’eng’e ambayo mifugo ilipelekwa kwa matibabu.  Ng’ombe, kondoo, mbuzi, ngamia, na mbwa walitibiwa.

U.S. military provides civil support/medical and veterinary in Amaiya and Lamu

HABARI KWA PICHA (News Pictorial)

Luteni Kristy Linginfelter na Sajini Robert Young wanatibu 

mtoto huyu kwenye shavu lake wakati wa shughuli za matibabu 

ya bure yaliotolewa na wanajeshi wa Marekani

na Kenya katika kijiji cha amaiya, wilaya ya Samburu.

Meja W. Brice Finney akitibu ng’ombe akisaidiwa 

na mwanajeshi wa Kenya katika kijiji 

cha Amaiya, Wilayani Samburu.

[image: image7.jpg]



Wenyeji wa Amaiya 2,100 katika wilaya ya Samburu, wakiwemo 

Waturukana, Wapokot na Wasamburu, walipata matibabu 

ya bure kutoka kwa wanajeshi wa Marekani na Kenya 

kuanzia tarehe 9-12, Juni 2004.

Licha ya kutibu watu na mifugo, wanajeshi  Wamarekani

pia wlisaidia wenyeji kwa kuwapatia vitu vya bure 

kama vile sabuni, miswaki na madawa.

KUTUNGA KATIBA KATIKA NCHI ZA KIISLAMU

Makala yafuatayo ni mahojiano na Noah Feldman, Profesa wa sheria katika Chuo Kikuu cha New York University Law School katika mji wa New York. Zamani alikua karani wa mahakama kuu, na alipata shahada ya udaktari katika masomo ya Kiislamu katika chuo kikuu cha Oxford University nchini Uingereza. Profesa Feldman aliandika kitabu kiitwacho After Jihad:  America and the Struggle for Islamic Democracy—yaani America na Pambano la Kueneza Demokrasia katika mataifa ya Kiislamu.

Alihojiwa kwa makala haya na Leslie High.

Katika mahojiano haya,  Profesa Feldman anazungumza kuhusu ujuzi wake wa kushiriki katika kubuniwa kwa katiba mpya katika nchi mbili za Kiislamu—Afghaaistan na Iraq.

Swali:  Katika kitabu chako After Jihad, America and the Struggle for Islamic Democracy (Amerika na Jitihada za Kusambaza demokrasia katika Nchi za Kiislamu), una bisha kwamba demokrasia na Uislamu zina ambatana na kwamba thamani za Kiislamu na kanuni za demokrasia zaweza kuwa pamoja katika taifa lililo faulu.  Kwa nini ulifikia uamuzi huo?

Dr. Feldman:  Kuna maswala kadha muhimu hapa.  La kwanza ni kwamba watu wengi, wengi katika uliwmengu wa Waislamu husema hadharani kwamba wana amini demokrasia na Uislamu zinaweza kuishi pamoja vizuri.  Bila shaka, katika nchi za Kiislamu ambazo ni demokrasia na zimefaulu kiasi kidemokrasia.  Mfano mzuri ni Uturuki, lakini pia unaweza kutaja Indonesia ama Bangla Desh kuwa demokrasia ambazo zinaanza kusimama.  Zaidi ya hayo, hivi majuzi kumekua na marekebisho ya demokrasia hapa na pale katika nchi kadha za Kiislamu—katiba mpya nchini Bahrain, ikiwa mfano mzuri.

Kwa upande mwengine, tunaona kuwa demokrasia katika nchi za Kiislamu zinaweza kuishi pamoja.  Na kwa wasomi wengi na raia wa kawaida katika ulimwengu wa Waislamu wana kana kwamba tamaduni za Kiislamu na demokrasia huambatana na kuweza kuishi pamoja.

Swali: wakati wa kutunga katiba katika nchi ya Kiislamu, ni mafikiro gani haswa maalumu na changamoto zinazotakikana?

Dr. Feldman: Kwa hakika, kwanza ni kuhusu maoni ya watu.  Watu huonelea kwamba mambo haya mawili (demokrasia na Usialamu) huambatana.  Wengine hufukiria kuwa kwa vile Mola ndiye Mwenye Enzi katika Uislamu, wanadamu hawawezi kuwa waamuzi wa mwisho katika utawala wao.  Kuna uwezekano wa kuwako na shida kutatua uwezo wa siasa wa bin Adam na enzi ya Mola.

Lakini, nafikiria kuna uwezekano kujibu kwamba katika Uislamu, ingawa Mola ndiye Mwenye Enzi, kanuni za Mungu bado hufafanuliwa na bin Adam, na utawala wa kila siku hutokana na mwana Adam, si Mungu.  Zaidi ya haya, katika demokrasia tunaamini kwamba kuna haki za msingi zinazozidi vile wana Adam wanavyo ama wasivyo fikiria ni sawa wakati fulani, kama vile haki ya kuishi akiwa huru.  Halafu, kuna upande wa kutekeleza jinsi ya kubuni mashirika kwenye katiba, mashirika ambayo yatapatanisha thamini za Uislamu na demokrasia zinapogongana.





AFGHANISTAN

Swali: Nchini Afghanistan, ni maswala gani muhimu yalikabili waandishi wa katiba?

Dr. Feldman:  Maswala ya aina hiyo ni muhimu katika kuandika katiba yoyote.  Hayahusiani tu na swala la Uislamu na demokrasia.  Unaweza kuwa na serikali ya rais mwenye nguvu ama hafifu katika taifa la Kiislamu lililo demokrasia .  Haya ni maswala muhimu sana kwa katiba yoyote kote kule.

Yale waliyo kabiliana nayo Afghanstan ni kwamba katiba inasema Uislamu ndiyo dini rasmi ya taifa.  Lakini inasema pia kwamba taifa la Afghanstan litakua na uchaguzi na thamini za demokrasia.

Walikabiliana na swala muhimu la vile Sharia inaweza kutumika.  Waliweka kifungu kwenye katiba, ambacho mwanzoni kilikuweko katika katiba ya 1906 nchini Iran, kifungu kinachosema kwamba hakuna sheria inayotungwa na mwanadamu itakayoenda kinyume cha Uislamu.

Pia walibuni mahakama ya katiba yenye jukumu la kuamua ikiwa sheria fulani ina keuka thamani za Uislamu.  Hapa tunaona mfano wa mgongano, na wakauamua.  Kwa kifupi basi, walibuni njia ya kuamua mgangano kama huo.

Swali:  Naelewa kwamba mahakama kuu itakua na mahakimu wasio wa dini na mahakimu Waislamu.  Unafikiri hii itafaulu?

Dr. Feldman: Ni jaribio.  Inaweza kufaulu, lakini hakuna uhakika.  Ni jaribio la jopo ambalo litaweza kupatanisha thamani hizi mbili tofauti, na kuzitekeleza katika njia ambayo itaonekana na watu wengine wa Afghanstan kuwa halali.

Swali: Je, Sharia ina wajibu mwengine chini ya katiba, licha ya mahakama kuu na ile sehemu nyingine uliyotaja hapo awali kwamba hakuna sheria itakayo buniwa inayo enda kinyume cha Uislamu?

Dr. Feldman:  Kuna uhakika kwamba pale ambapo Sharia itatumika, itatumika kwa wale wanaoifuata, na hakuna mtu atakayeshurutushwa kufuata aina ya Sharia isiyokua yao.

Kifungu hik kimepewa uhakika kwenye katiba.  Pengine kifungu hiki ndicho cha kudumu zaidi ambapo Sharia ina jukumu.  Ajabu ni kwamba, hakuna kifungu kwenye katiba kinachosema kwa uhakika kwamba Sharia ni mojawapo ya kina cha sheria ama ndio kina cha sheria katika katiba hiyo.

Swali: Je, kuna utata ama pengo lolote lililoachwa makusudi katika katiba ya Afghanstan?  Kwa mfano, maswala ambayo hayakuweza kutatuliwa ama kukubaliwa na kwa hivyo basi kuachiwa siku zijazo?

Dr. Feldman: Katiba inatoa hakikisho kuhusu haki za wanawake, lakini haielezi ni nini kinaweza kufanyika ikiwa vifungu fulani vya sheria ya Kiislamu vinagongana na haki zao.

Pengine mahakama itafafanua Sharia kuwa ina usawa, na hilo linawezekana kua

tokeo mojawapo.  Jambo hili halikuelezwa wazi (kwenye katiba).  Kwa hivyo, ni kweli, kuna mapengo fulani ambayo yaliachwa.  Litakua jukumu la mahakama ya katiba kutatua.

Swali: Makundi ya wanawake yameeleza wasi wasi kwamba haki za akina mama katika katiba hazielezwi wazi wazi wala kupewa uzito jinsi wangependelea.

Dr. Feldman: Kuna idadi maalumu iliyowekwa (kwa wajumbe wanawake) bungeni, na kuna hakikisho la haki sawa za mabibi katika katiba.  Pia kuna hakikisho kwamba Afghanstan itatii kanuni za mikataba ya ulimwengu, miongoni mwao ikiwa makubaliano ya Umoja wa Mataifa dhidi ya Kubagua Wanawake.

Hivi ni vifungu vitatu vya katiba vyenye uhakikisho na nguvu ambayo haviko katika katiba ya Marekani.  Hatuna viti maalum kwa wanawake bungeni.  Katiba yetu haitaji usawa wa wanawake, wala hatujatia sahihi makubaliano ya Umoja wa Mataifa kuhusu haki za wanawake.  Daima ingekuwa bora zaidi, lakini huo ni mwanzo kwa Afghanistan, nafikiri.






IRAQ

Swali:  Sasa twende Iraq.  Baraza la Utawala la Iraq lilipitisha “katiba ya muda” tarehe nane mwezi Machi.  Kazi yake ni ipi, na itaendelea kwa muda gani?

Dr. Feldman: Kile kinachofanyika ni kwamba (katiba hii) ina buni msingi wa serikali, kwanza wakati wa utawala wa mpito kabla ya uchaguzi mkuu wa Januari 2005, na pia inatoa msingi wa vile serikali itakavyo onekana mara tu uchaguzi utakapo fanyika.  Kwa kweli, bado haijulikani ikiwa katiba hii itatekelezwa kama ilivyo, ama itabadilishwa.  Kufikia sasa, wajumbe wa baraza la utawala wamekubaliana kuitii hata baada ya tarehe 30 Juni.

Swali: Kuna dalili kwamba kuna mkazo mwingi wa kubadili katiba hii ya muda?

Dr. Feldman: Tayari kuna himizo ibadilishwe.  Siku hiyo hiyo ilipotiwa sahihi, kiongozi wa Shia Ayatollah al Sistani alisema ana maswala kadha kuihusu.  Viongozi wengine wa Shia walionekana kuwa na hofu kama hizo.  Wasi wasi ambao Ayatollah al Sistani amesema wazi katika baruwa ya hivi majuzi kwa Mwakilishi Maalumu wa Umoja wa Mataifa, Lakhdar Brahimi ni kwamba mfumo wa marais watatu ulioko katika katiba una upungufu kwa walio wengi.  Barua yake ina eleza matumani kwamba Baraza la Usalama la Umoja wa Mataifa halitapitisha katiba yote kama ilivyo, bali litatambua kwamba bunge lina uwezo wa kurekebisha katiba hii.  Alimanisha hasa kwamba angependelea kuona mabadiliko yanayohusu mfumo wa marais watatu.

Swali: Kwa mfumo, serikali ni ya urais sio ubunge?

Dr. Feldman:  Hata, kwa kawaida ni mfumo wa ubunge akiweko waziri mkuu, na kisha marais watatu wenye uwezo wa kweli, uwezo wa kura turufu, lakini msingi wake si wa urais.

Swali: Katiba ya muda inasema nini kuhusu haki na uhuru wa kuabudu?

Dr. Feldman: Itatoa hakikisho kwa uhuru wa kuabudu, uhuru wa siasa, uhuru wa mafikirio katika lugha ambayo inatokana na Umoja wa Mataifa kuhusu haki za binadamu.  Pia inataka orodha ya msingi wa haki za binadamu zinazojulikana kutoka kwa hati mbali mbali za ulimwengu za haki za binadamu:  kama vile haki dhidi ya mateso, haki sawa kwa kulinda raia, haki za kusikizwa mahakamani, na kadhalika.

Swali: Kwa hivyo inakaribia Hati ya Sheria ya haki za Binadamu?

Dr. Feldman: Ndiyo.  Sheria ya mpito ya usimamizi inasema “bunge litaundwa hivi kwamba asilimia 25 ya wabunge itakua wanawake.”  Kwa sasa kuna mjadala ikiwa idadi hiyo ni ya lazima ama ni ya majaribio tu.  Lugha iliyoko  katibani ni ya kati kati, lakini nitasema kwamba karibu asilimia 25 ya wanawake watatakikana kuwa bungeni.

Swali: Unatazamia kwamba kutakuwa na mjadala wa taifa kuhusu katiba hii?

Dr. Feldman: ndiyo.  Katiba hii iliandikwa bila ya raia kushiriki.  Hili ni kosa ambalo wote wanaelewa.  Sasa kutakuweko na mjadala, kwanza kabisa, kuhusu msingi wa sheria ya mpito.  Natarajia kuweko na mjadala wa nguvu kuhusu jambo hili.  Hatimaye, natarajia kuwe na mjadala zaidi kuhusu swala la hati ambazo zafaa kubakia ama kubadilishwa katika katiba ya kudumu ijayo ambayo itaandikwa na kupitishwa na bunge.

Swali: Kuhusu shughuli za siasa, katiba ya mpito inakataza vyama vya siasa vya wilayani ama vya ukabila, kama vile katiba ya Afghanistan inavyokataza?

Dr. Feldman: Haizuii, wala haingeweza kufanya hivyo na kuweza kuambatana na mwongozi wa siasa unahusu vyama vya siasa vya watu wa jimbo la Kurdsatan.  Vyama kama vile Kurdish Democraic Party na Patriotic Union—vyote vinajitambulisha kuwa vya watu wa jimbo la Kurdistan.

Swali:  Ikiwa katiba ya Iraq (hatimaye) na ile ya Afghanstan zitafaulu na kuleta uthabiti na uhuru mpya kwa raia wao, unafikiria jambo hili litakua na ushwawishi gani katika eneo hilo lote?

Dr. Feldman:  Nafikiri litapumzisha na kupunguza ukosefu wa haki na demokrasia katika baadhi ya nchi jirani.  Iran ilikua na miongoni mwa maendeleo yenye ahadi ya demokrasia ambayo sasa yanaonekena kukwama, na ukiona viongozi wa dini ya Shia nchini Iraq wakihimiza uchaguzi huru, na viongozi wa Shia nchini Iran wakihimiza uchaguzi nusu, utakuwa ushawishi nchini Iran, kwa kuwa watu wa  Iran wataona vyema zaidi kuliko sasa vile mfumo wao unavyo zorota.

Hivyo hivyo, nchini Saudia, watu wataona kwenye runinga za televisheni mijadala ya raia kuhusu maswala muhimu ya katiba, na wataona kwamba mijadala ya aina hiyo “haibomoi nyumba” bali inazidisha mkazo wa uhuru huko.

Nchini Syria pia, nafikiri kutakuwa na haja zaidi ya kuweko marekebisho makubwa kushinda sasa.  Nafikiria itakua na ushawishi wa  manufaa kila mahali katika eneo hilo.

Demokrasia ikikosa kufaulu nchini Iraq, italeta balaa mbaya kila mahali katika eneo hilo.  Watu ambao wanapendelea uhuru na demokrasia wataonelea kwamba demokrasia si mfumo mzuri wa siasa katika nchi za Waislamu wegi.  Na hii itakua aibu mbaya, aibu mbaya sana.

Swali: Swali ambalo watu wengi wanauliza ni hili:  Itakuaje ikiwa Waislamu wenye siasa kali watachaguliwa kidemokrasia?  Unatoa mfano wa kutatanisha kuhusu Algeria katika kitabu chako.

Dr. Feldman: Nafikiria jambo la kwanza lililo wazi kuhusu Algeria, kinyume cha watu wengi wanaovyo onelea, ni kwamba si Waislamu wa siasa kali walio sababisha vita vya wenyewe kwa wenyewe.  Waislamu hawakusema watafutilia mbali demokrasia.  Kinyume ni kwamba, walisema watapendelea kushiriki katika demokrasia.  Hata hivyo, hawakupata nafasi kutekeleza jambo hili, kwa sababu serikali ya kijeshi ilipiga marufuku uchaguzi huo, na ni hao hao ambao kwa kweli walisababisha ukosefu wa uhuru katika nchi hiyo.

Nafikiria kwamba, uchaguzi katika nchi za Kiislamu, ambao umekua huru katika siku za hivi majuzi, umesababisha vyama vya siasa vya Kiislamu kufanya nyema sana.  Natarajia vivyo hivyo nchini Iraq, na hata Afghanstan.

Hiyo ndiyo dalili iliyoko ambayo mtu anaona.  Hivyo si kusema kwamba vyama hivyo kwa kweli vitaendesha mambo ya kidemokrasia.  Uturuki ni mfano ambao chama kinachotawala ni chama cha Kiislamu chenye siasa za dini, na hawajiiti kwa jina hilo.  Siasa za Uturuki ni za nje ya dini na haziruhusu kufanya hivyo, lakini wanafanya hivyo.  Wamekua wakitawala kidemokrasia sana.

Swali:  Kwa hivyo, walipata madaraka, wakapunguza ukali wa siasa yao?

Dr. Feldman: Huko Uturuki, walikuwa na siasa ya kadiri walipokuwa wakipigania uchaguzi.  Nafikiria ukweli ni kwamba demokrasia ni uwezo kuchaguliwa tena.  Ikiwa utaweza kuchaguliwa tena, huwezi kutawala kwa njia ya kuwatenga walio wengi.  Nchini Irani, kwa upande mwengine, viongozi walipata madaraka kwa kutumia mabavu, hivyo basi wanaweza kuepukana na ugandamizi, hata wakikataliwa na wananchi.  Kwa hivyo kuna tofauti muhimu kati ya kupata uongozi kihalali na kupata uongozi kwa mabavu.

(Maoni yaliyotolewa katika makala haya ni maoni ya muandishi mwenyewe na hayawakilishi maoni au sera za Serkali ya Marekani.)

Constitutionalism in the Muslim world - Source:Issues of Democracy, IIP Electronic Journals, Vol. 9, No. 1, March 2004

**********

MATATIZO YA KUTUNGA KATIBA KATIKA NCHI CHANGA

Na Herman Schwartz

Mwandishi wa makala haya, ni profesa wa sheria katika chuo kikuu cha American University, Washington College of Law mjini Washington, D.C., ambako anahusika na sheria za katiba na haki za raia.

Watu wanaoandika katiba za nchi changa demokrasia wanakabiliana na changamoto ngumu.  Kwanza kabisa, lazima waandike katiba inayowezesha taifa kukata mashauri magumu na ya mgawanyiko kwa njia ya amani, mara nyingi katika hali ngumu.  Wakati huo pia wanahitajika kubuni kinga zilizo dhati kulinda haki za wachache.

Pili, migawanyiko na mizozo kwa kawaida hutokea ghafla na kuitatua kwaweza kuleta matatizo ya muda mrefu.  Wakati mabadiliko yanapojadiliwa, kama vile inavyo fanyika katika nchi zilizokua mikononi mwa Urusi hapo awali, wale wanaoshindwa hujaribu wawezavyo kuendelea kushika mamlaka.  Ikiwa mabadiliko yana husu kuondolewa kwa utawala, kama vile nchini Iraq, basi washindi hupigania madaraka.  Masikilizano ya kusuluhisha uzushi huu mara nyingi huandikwa kwenye katiba, jambo ambalo laweza kuleta shida siku zijazo.  Kwa mfano, masikilizano kuhusu katiba ya Marekani kuliwezesha katiba hiyo kupitishwa lakini hatimaye masikilizano hayo hayakua mazuri kwa taifa.

Zaidi ya hayo, katiba huandikwa majira fulani, kwa kawaida wakati taifa linapokabiliana na matatizo ya uchumi, jamii, na mengineyo.  Kuna ushawishi na mara nyingi umuhimu wa kukabiliana na matatizo ya haraka.  Lakini hati za katiba zilizopangwa kukabiliana na matatizo ya ghafla haziwezi kuwa suluhisho la kufaa kwa siku za usoni.

Tatizo lililoko la kuandika katiba wakati na mahali fulani ni kwamba ni vigumu kubashiri siku zijazo—na siku zijazo mara nyingi zitakua tofauti na vile inavyo bashiriwa.  Hivyo basi, waandishi wa katiba wana jukumu la kuzipatia serikali zijazo uwezo wa kubadilisha malengo na changamoto zisizo tarajiwa.

Funzo moja ambalo linakumba dunia nzima ni kwamba haki za binadamu lazima zikingwe mara moja.  Wakati utawala wa dhuluma unapoondolewa, mara moja taifa hujikuta kwenye ukombozi na hamu ya kuwa huru.  Lakini hamaki hiyo haidumu kwa muda mrefu sana.  Uzoefu katika nchi changa zilizo demokrasia na zile za zamani ni kwamba ikiwa haki za binadamu hazija kingwa mapema, itakua vigumu kufanya hivyo hatimaye.





MAFIKIRIO YA KWANZA

Kwanza, je, katiba inafaa uandikwa na bunge ama jopo?  Ikiwa ni bunge, wabunge wanaweza kuandika katiba inayowawezesha waendelee mamlakani.  Jopo lnalowakilisha watu wa tabaka zote ndiyo bora zaidi, ingawaje huwa na kazi nyingi na ni ghali.

Fikirio lingine la kwanza ni kuhusu kubadilisha ama kurekebisha katiba baada ya kupitishwa.  Isiwe rahisi kufanya hivi.  Katiba lazima iwakilishe thamani za ndani kabisa za taifa na msingi wa kanuni za demokrasia.  Kanuni hizi ziwe thabiti.  Kwa upande mwingine, kwa vile baadhi ya hati zilizotokana na ukani, mizozo, na matarajio wakati katiba inapoundwa, zinaweza kukosa manufaa kwa siku zijazo, kufanyia (katiba) mabadiliko kuwa kugumu kutazuia serikali zijazo kukabiliana vya kutosha na matatizo yasio bashirika.

Kwa sababu hii, ni werevu kuchunguza hati za katiba baada ya muda fulani.  Njia mojawapo ni kubuni jopo la mabingwa kuchunguza marekebisho ya katiba kila baada ya miaka 10 ama 20.  Jambo hili huweza kuwa na manufaa zaidi hasa baada ya miaka 10 ya kwanza, wakati ambapo angalau baadhi ya maswala yaliyosababishwa na katiba yataweza kuonekana.

Uhakiki huu wa katiba, hata hivyo, usidhoofishe haki za haki za bianadamu hata iiwa kutakuwa na ushawishi kufanya hivyo.  Vile hamaki ya mwanzoni inavyopungua na hali ya maisha kukosa kubadilika haraka kama ilivyo tarajiwa, haki za binadamu huwa hazijaliwi sana.  Viongozi na hata raia huanza kuona haki za binadamu kuwa starehe, swala lisilo muhimu kama vile uthabiti wa uchumi, ingawa uzoefu unaonyesha kwamba haki za binadamu kamwe hazizuii kupambana kikamilifu na changamoto hizi.

Swala lingine la kwanza ni kuhusu urefu ama ufupi wa katiba.  Watu wengi Marekani huamini kwamba kwa vile katiba yetu fupi imedumu kwa zaidi ya miaka 200, katiba fupi ndizo nzuri zaidi, hata kwa nchi changa zilizo demokrasia.  Sikubaliani na oni hili.  Sheria ya katiba ya Marekani haiko kwenye vifungu 34 vya katiba ya mwanzo na marekebisho ya katiba inapatikana katika maamuzi ya karibu juzuu 540 ya mahakama kuu ya marekani ambayo imetoa kwa zaidi ya miaka 215.  Maamuzi haya yamebuni msingi wa kanuni na haki zetu, ambazo ni chache tu zinazotokana na hati zilizoko katika katiba ya Marekani.  Hata hivyo, nchi changa demokrasia hazina starehe ya miaka 125 kuanzisha haki hizi, na ni chache miongoni mwao, zenye mahakama zenye uwezo.  Zinaweza na hulazimika kujijenga kwa kuiga Marekani na uzoefu mwengine, kwa kuandika msingi wa haki na kanuni hizi katika katiba zao bila kungojea mahakama kufanya hivyo.

Hii haimanishi kwamba katiba lazima iwe na mambo mengi sana.  Katiba zenye mambo mengi huzuia uwezo wa kubadilisha mipango inayohitajika.  Kukata shauri ya mambo yatayowekwa ama kukosa kuwekwa kwenye katiba, na ni gani yataachiwa bunge, na yale ambayo hayahitaji kamwe kusimamiwa na serikali, ni miongoni mwa maswala muhimu na magumu zaidi yanayopaswa kufikirwa kwanza.





KUJENGA MSINGI

Maswala yanayohusu madaraka ndiyo magumu zaidi kwani yanahusu ugawaji wa vyeo.  Daima huwa ni maswala yanayoamuliwa kwenye mgogoro wa siasa, kukiwa na malengo ya muda mfupi, hasa jinsi ya kupata na kushikilia madaraka, na kuyakalia.

Swala la kwanza ni ikiwa kutakuweko na mfumo wa urais ama ubunge.  Ingawa kila mfumo una aina zake mbali mbali, iko ya aina mbili.  Mfumo wa urais, ambao mfano wake unaofahamika zaidi ni ule wa Marekani, kiongozi wa nchi huchaguliwa na wananchi moja kwa moja (ama, kama ilivyo Marekani, na Baraza Maalum—Electoral ollege) kwa muda wa miaka iliyowekwa.  Kwenye katiba ya Marekani, rais, ambaye ni kiongozi wa nchi na serikali, hubuni sera za nje na za ndani ya nchi na kuteua mawaziri watakao tekeleza sera hizi.  Mawaziri lazima wathibitishwe na bunge katika kazi zao, ingawa hatimaye huwa mikononi mwa rais kwa usimamizi.

Bunge huchaguliwa kivyake, kwa muda wa miaka fulani pia.  Bunge ama rais hawawezi kufutana kazi.  Mfumo huu husabaisha uhalali kati ya nyadhifa hizi mbili na kugawanya madaraka kwa njia iliyo wazi.

Mfumo wa urais huleta uthabiti, na kukiwa na rais mwenye nguvu, huleta uongozi stadi.  Uthabiti, hata hivyo, huweza kusababisha hali ngumu ya ukosefu wa mabadiliko wa malengo, kwa kuwa rais mwenye sifa mbaya ama asiyeweza kazi yake hawezi kuondolewa madarakani mpaka zamu yake ikamilike.  Zaidi ya hayo, Miswada bungeni huweza kukwama ama kuzorota ikiwa bunge linasimamiwa na chama kingine cha siasa.  Mgawanyiko huu unapozidi kuendelea, unaweza kuzorotesha serikali kwa miaka mingi.

Katika mfumo wa ubunge, ni bunge pekee lililochaguliwa kihalali.  Hakuna ugawaji wa madaraka kati ya bunge na rais—mahakama iko huru lakini iko mbali na mambo ya utungaji sheria—kwa sababu afisi ya rais, ambayo kawaida huitwa serikali na ambayo huongozwa na waziri mkuu, huchaguliwa na chama chenye wabunge wengi ama kutokana na serikali ya mseto.  Kiongozi wa nchi ni rais ambaye mamlaka yake ni machache, na kwa kawaida huchaguliwa na bunge.  Waziri mkuu na serikali wana wajibu kwa bunge na lina uwezo wa kuwafuta kakzi.  Uchaguzi unaweza kuitwa wakati wowote, na hivi basi huleta uwezekano wa kuibadilisha malengo.  Kwa vile hakuna ugawaji rasmi wa madaraka kati ya bunge na rais, si rahisi miswada kukwama bungeni kwa sababu ikiwa wabunge hawana uaminifu na serikali wanawaweza kuiangusha.  Mfumo wa bunge, hata hivyo, unaweza kusababisha serikali nyingi na ukosefu wa uthabiti.  Pia unaweza kusababisha mabadiliko ya ghafla ya sera wakati upinzani unaposhinda, jambo ambalo laweza kusababisha aina nyingine ya ukosefu wa uthabiti.

Hakuna jawabu maalumu kuhusu uzuri wa mifumo fulani dhidi ya mingine.  Mara nyingi, chaguo hutegea historia, mahitaji ya sasa, na mambo mengine.  Nchi zote zilizosimamiwa na Urusi, nje ya Urusi yenyewe, na mataifa ya eneo la Baltic, yana mfumo wa ubunge, sababu mojaa ikiwa kwamba zilitaka kuwa miongoni mwa nchi za Ulaya Magharibi, ambazo karibu zote ni za mfumo wa ubunge.  Hata hivyo, nchi nyingine zilizokuwa mikononi mwa Urusi na ambazo hazikua kwenye eneo la Baltic, zina mfumo wa urais.

Ni lazima pia kuwe na uamuzi ikiwa kutakua na bunge moja ama mawili.  Ikiwa taifa ni la utawala wa majimbo na kila jimbo litasimamia mambo yake, kama vile Marekani ama Ujerumani, itakuwa vema kuwa na mabunge mawili.  Moja ya mabunge hayo litawakilisha kila mmoja nchini.  Kwa kawaida bunge la pili huamua mambo fulani tu kama vile utozaji kodi ama uteuzi wa mahakimu na kazi nyinginezo, ama mambo mengine yanayohusu aina ya watu linaowakilisha.

Ikiwa kutakua na bunge la pili swali lingine hutokea:  Je, nchi yenyewe itakua na serikali ya uwezo gani katika taifa?  Je, ni madaraka gani yatagawiwa mikoa na wilaya na lokesheni?  Ni madaraka gani yatapewa miji mikubwa na midogo na hata vijiji?  Kuna chaguo la aina nyingi, kuanzia utoaji wa mamlaka kwa majimbo ili yajisimamie yenyewe ama kupatia mamlaka yote serikali kuu.  Kuna sababu nyingi kutoa mamlaka kwa serikali za mitaa kujisimamia zenyewe.  Kwa kujisimamia zenyewe zitaweza kujisimamia vema kwa sababu serikali kuu mara nyingi haiwezi hali na mahitaji ya mitaa.  Pia, serikali za mitaa hupatia nafasi watu kushiriki moja kwa moja kukata shauri kuhusu maswala yao, na ni sehemu muhimu ya demokrasia katika kujitawala wenyewe.





MAHAKAMA

Historia imethibitisha haja ya kua na mahakama huru zinazoweza kuchunga matawi mengine ya serikali kutopitisha wajibu wao waliopewa na  katiba, na hasa kuhusu haki za binadamu.  Hizi zaweza kuwa mahakama za kawaida, kama vile Marekani, ama mahakama maalumu, ama mahakama za katiba, zenye jukumu la kuamua maswala ya katiba na mambo mengine machache, kama ilivyo nchini Ujerumani.  Kwenye mahakama za kawaida, mamlaka ya juu yako katika mahakama kuu yenye wateuzi wa mahakama za kawaida wanaoteuliwa maisha ambao kwa kawaida husikiza kesi za rufani; huamua maswala ya katiba tu ikiwa ni lazima kuamua ugomvi wa aina hiyo.  Hata hvyo, wengi wa mahakimu wa katiba ni maprofesa wa sheria na wengine ambao hawateuliwi kutoka kwa mahakama za kawaida na kawaida hutumikia kwa miaka minane hadi 12.  Huamua maswala ya katiba wanapoulizwa kufanya hivyo na maafisa wa serikali, mahakama, na katika nchi nyingi, raia wenye madaia kwamba haki zao zimekeukwa.  Nyingi ya demokrasia changa zimechagua kubuni mahakama za katiba, sababu mojawapo ikiwa kwamba mahakama za mambo ya katiba na mahakimu wa kawaida haziko kwenye mila zao, na kwa kuwa haziamini mahakama zilizoko.

Kwa mfumo wowote ule unaofuatwa, katiba lazima ibuni bila matatizo uwezo wa mahakama kupiga marufuku sheria, tabia na vitendo vingine visivyo ambatana na katiba.  Ikiwa kuna mahakama maalumu ya katiba, isipewe majukumu mengine.  Nyingi ya kazi zake zitakua kuamua ugomvi, kwa sababu moja ya majukumu yake, hasa katika miaka ya kwanza, ni kubuni mipaka ya katiba kati ya mashirika ya utawala.  Pia, wakati mwengine, itabidi kutoa uamuzi dhidi ya serikali katika kesi zinazohusu haki za binadamu.  Katika mambo haya yote, mara nyingi zitakosolewa na wale wanaopoteza kesi.  Katiba isizidishe shutumu hizi kwa kuzipatia mahakama za katiba maswala yasiyo ya katiba, kwa sababu katika miaka ya kwanza hazitakua na sifa wala kuungwa mkono na raia ambao zinawategemea ili zitimize wajibu unaotakikana.

Kupanua mahakama huru ni sababu mojawapo ya kuifanya katiba isiwe fupi sana.  Vile katiba ilivyo wazi, ndivyo itakua rahisi kwa mahakama kuonyesha lugha iliyoko kwenye hati kuunga mkono uamuzi wao wenye tata zaidi, na hii itasaidia kupunguza shauku kwamba walitekeleza wajibu wao kwa upendeleo.

Kwa vile uamuzi wa mahakama daima utakua moto kisiasa, haki na kutopendelea kwao lazima kupewe uhakika kwenye katiba.  Mahakama lazima ziwe tawi huru la serikali na zisiwe chini ya wizara ya sheria.  Mahakama zisimamie mambo yao ya kifedha na usimamizi bila kuingiliwa na serikali, ingawa bila shaka bunge ndilo litahusika na matumizi yao ya pesa.

Katiba lazima pia iwezeshe mahakama ndogo kutumia katiba zinapotoa uamuzi.  Katika demokrasia nyingi mpya, mahakimu wote mara nyingi hupuuza maswala ya katiba wanapoamua kesi.




KULINDA HAKI ZA BINADAMU

Ni wazi sasa kwamba katiba lazima ilinde haki za binadamu na kwamba mahakama, na hasa mahakama maalumu za katiba, zichukue jukumu kubwa kutoa ulinzi huu.  Mahakama kuu ya Marekani ilikua ya kwanza kutimiza jukumu hili, lakini mahakama maalumu kote duniani sasa zinatambua jukumu hili.  Ikiwa ni maswala ya mikataba ya ulimwengu iliyopitishwa na serikali zao juu ya haki za binadamau, mahakimu wamechukulia kua wajibu wao kutii mikataba hii.  Mara nyingi, wameangalia mahakama za mataifa mengine kuwaongoza kuhusu matatizo ya pamoja.  Matokeo ilikua kuundwa kwa sheria ya ulimwengu kuhusu haki za binadamu.

Kila katiba siku hizi ina fungu la maneno linalohusu msingi wa haki za binadamu.  Hii haitoshi.  Katiba lazima ibuni mashirika yatakayotekeleza haki hizo.  Katiba lazima ieleze wazi kwamba watu wanaodai kwamba haki zao zimekeukwa wana nafasi ya kushtaki, ikiwa makosa yametendeka, mshtaki alipwe ridhaa.  Mataifa mengi yameonelea kwamba mpatanishi wa ugomvi ni muhimu katika jambo hili.  Afisi malumu ya mkuu wa mashtaka ya serikali pia inaweza kuwa muhimu.

Jambo muhimu katika demokrasia ni kwamba raia wanaweza kuona ikiwa serikali inafanya kazi viizuri na kutumikia watu kama inavyotakikana.  Katiba lazima itoe nafasi kuruhusu raia kupata habari haraka na bila gharama nyingi kuhusu sughuli za serikali, isipokua habari ambazo kutolewa kwake kutahatarisha usalama wa taifa, ama maswala mengine muhimu ya taifa.

Kuachia bunge kubunisha hatua kama hizi si werevu, kwa sababu serikali nyingi hupinga hatua kama hizi ama huzidhoofisha.  Ni maafisa wachache wa serikali walio tayari kutaka shughuli zao zichunguzwe na raia.





KUPITISHA KATIBA

Swali la mwisho ni:  Katiba inaweza kupitishwa namna gani?  Je, ni  jopo ama ni bunge, kama ilivyo katika nch za Ulaya?  Je, ni wananchi?  Je, ananchi wahusike kabla ama baada ya katiba kuandikwa?  Na ikiwa ni baada ya katiba kuandikwa, wananchi wahusishwe namna gani?  Haya na maswala mengine yamejibiwa kwa njia tofauti, na ingawa wataalamu wa siasa wana amini kwamba katiba lazima ipishwe na wananchi, hili halijakua jambo la kawaida ulimwenguni.

Kuandika katiba ni jaribio, ambalo matokeo yake mara nyingi huwa tofauti na yale yaliyodhaminiwa na kubashiriwa.  Zaidi ya hayo, kufaulu kwa katiba kawaida kunatokana na mambo ya nje—uchumi, watu na mashirka ya ndani, uhusiano na nchi za nje, mikasa ya dunia na mambo mengine ambayo waandishi wa katiba hawawezi kuzuia.

Licha ya shida hizi, katiba mpya katika demokrasia changa zaweza kuleta mabadiliko.  Zimetoa fursa ya pekee kubuni taifa ambalo binadamu wanaweza kuishi kwa amani na haki.  Historia haitoi fursa kama hizi kwa taifa, na wakati zikifika, ni lazima changamoto zikabiliwe, kwa kuwa siku za usoni za taifa zina mizungu.

(Maoni yaliyotolewa katika makala haya ni maoni ya muandishi mwenyewe na hayawakilishi maoni au sera za Serkali ya Marekani.)

Building blocks for a constitution
Source:Issues of Democracy, an electronic journal of the U.S. Department of State Volume 9 No.1, March 2004
UWANJA WA MASHAIRI

MIRAA, TEMBO NA BANGI

Nzumari naipuliza, 


Kuuimba wimbo mwema,

Suali kuwauliza, 


Kina baba kina mama,

Kunyamaza sitoweza, 

Kutojua kwanichoma,

Kipi kilicho na wema, 

Miraa, Tembo na Bangi

Maana ninashangaa, 


Na kukosa la kusema,

Nikiona Miraa, 


yatafunwa kama nyama,

Walaji huwa Mang’aa, 

jicho hulitoa pima,

Kipi kilicho na wema, 

Miraa, Tembo na Bangi

Tena wanayoiuza, 


Miji yao meihama,

Kuzidi kuieneza, 


Kwa jitihada na hima,

Jambo hile latatiza,


Kula nyasi ja wanyama

Kipi kilicho na wema, 

Miraa, Tembo na Bangi

Mlevi hana nidhamu, 


Sawa sawa na mnyama,

Matusi kwake ni tamu,

Ni pambo lake daima,

Pia haoni ugumu, 


Kutabawalia umma,

Kipi kilicho na wema,


Miraa, Tembo na Bangi

Mnywaji hulewalewa, 

Kama tawi la mkoma,

Hata kama auguwa, 


Dakitari MAMA PIMA,

Mara chake kitumbuwa, 

Mchanga mekigandama,

Kipi kilicho na wema, 

Miraa, Tembo na Bangi

Siku hizi kuna dini, 


Mpya ya watu wa koma,

Dini hii ya uhuni, 


Kuvuta bangi daima,

Mijinywele mabegani, 

Urasta wanasema,

Kipi kilicho na wema, 

Miraa, Tembo na Bangi

Nime changanyikiwa, 

Kichwa changu chaniuma,

Kikataa naambiwa, 


Mimi ni mtu wa nyuma, 

Kikubali natakiwa, 


Chini ya maji kuhema,

Kipi kilicho na wema, 

Miraa, Tembo na Bangi

Kwaherini nawaga, 


Bilashi sitagandama,

Semeni kinaganaga,


Mupate leta salama,

Kwani mambo yamenoga, 

Nimebaki kulalama,

Kipi kilicho na wema, 

Miraa, Tembo na Bangi

Na: Ahmed Darwesh/ Pwani FM Mombasa

NAWAKETI WAKIJUWA CHUMA CHAO KIMOTONI

Hawataki kuambiwa 


Walio madarakani

Wamefurisha vifuwa 


Sawa ka hayo manyani 

Kwa kucha kukosolewa 

Hususani magezetini 

Nawaketi wakijuwa 


Chuma chao kimotoni

Ukweli wanapo pewa 


Wataka ngiya vitani

Ni miko kuelezewa 


Na mabalozi wageni

Ati yote twayajuwa 


Nyingi mwatambiya nini?

Nawaketi wakijuwa 


Chuma chao kimotoni

Vyeo vinga wazuzuwa 

Nawamuuze Fulani

Lipi lilo muundowa 


Naye ali mshinani

Kama si hivyo rushuwa 

Angekosa mpinzani

Nawaketi wakijuwa 


Chuma chao kimotoni

Lini tutanyookewa 


Wenzangu nijulisheni?

Mwadhani kujipodowa 

Ndiko bora duniani

Makoti watayavuwa 


Wakienda korokoroni

Nawaketi wakijuwa 


Chuma chao kimotoni

Kwamba zitamu ja muwa 

Pesa twajuwa yakini

Lakini mwazichukuwa 

Haki zetu maskini

Mwenda mki yanunuwa

Mapajero madukani

Nawaketi wakijuwa 


Chuma chao kimotoni

Mambo yote kwa hatuwa 

Ukweli uko njiani 

Kila aliye chukuwa 


Mwenyezi atamlani

Awe niwa kuuguwa 


Kichwa hadi unyaoni

Nawaketi wakijuwa 


Chuma chao kimotoni

Naapa tutaitowa 


Mizizi iliyo ndani

Ufisadi twauwa 


Wasopenda udhikeni

Naliwe litalo kuwa 


Mutaporwa paka lini?

Nawaketi wakijuwa 


Chuma chao kimotoni

Kukicha twawagunduwa 

Hawa nduli maaluni

Waibao wakijuwa 


Vilivyo serekalini

Mara mwapambaukiwa 

Namjuwi mutendeni

Nawaketi wakijuwa 


Chuma chao kimotoni

Ilani nimeshafowa 


Mulo rudisheni

Nyazi zungushiwa 


Hakuna kutoka ndani

Twavitizama vibuwa 


Na nyavu twazivuta pwani

Nawaketi wakijuwa 


Chuma chao kimotoni

Tamata watu huambiwa 

Majuto huja mwishoni

Na walafi hupaliwa 


Wakasakamwa kooni

Leo naiyomba duwa 


Mafisadi tuibiyeni

Namketi mkihuwa 


Chuma chenu kimotoni 

Na: Mtu Kwao/ Mombasa

SHINDANO LA UANDISHI BORA KWA SHULE ZA SEKONDARI
Afisi ya Huduma za Umma katika Ubalozi wa Marekani mjini Nairobi unawatangazia shindano la kwanza la uandishi bora kwa wanafunzi wa shule za sekondari.  Madhumuni ya shindano hili ni kuhimiza vijana wawe na ustadi wa kuandika.

Washirik watahitajika kuandika insha ya jumla ya maneno 700 hadi 800 kwa lugha ya Kiingereza ama Kiswahili. 

Kichwa cha insha ni:  

“Kijana Muislamu wa Kenya anaweza kumwambia nini mwenzake Mwamerika kuhusu Uislamu Kenya.”

Insha zote zipelekwe kwa anwani ifuatayo, kabla ya tarehe 30 Agosti, 2004:

“Shindano la Uandishi”

Afisa ya Huduma za Umma

Ubalozi wa Marekani

Sanduku la Posta 606, Village Market

00621 Nairobi.

Kipepesi 254-020-3636501/6353

Waamuzi watachagua insha kulingana na ubora wake ili washindi wapewe zawadi kama ifuatavyo:

1. Shule Bora


Compyuta

2. Shule Bora ya Pili

Vitabu vya Elimu

Waandishi bora zaidi watakabidhiwa vyeti za uhitimu pamoja na pesa taslimu kama ifuatavyo:

Zawadi ya Kwanza:

Shilingi 6,000

Zawadi ya Pili


Shilingi 4,000

Zawadi ya tatu


Shilingi 2,000

Insha zitakazoshinda zitachapishwa kila mwezi katika jarida hili. 

	ESSAY COMPETITION FOR SECONDARY SCHOOLS

The Public Affairs Section of the US Embassy in Nairobi announces its first essay Competition.  The competition is opened to Youth in Secondary School. The program is geared towards involving youth who want to develop their creative writing skills.

Participants in the competition will be required to write an essay of between 700 to 800 words in English or Swahili on the following Topic:

“What can a Muslim Youth in Kenya tell a fellow American youth about Islam in Kenya.”

Completed essays should be submitted not later than 30th August 2004, to: - 

“Essay Competition”

Public Affairs Section

American Embassy

P.O. Box 606, Village Market,                          

00621 Nairobi.

Tel. 254-02-6196/205/207

Fax 254-020-3636501/6353

A panel of judges will select the best essays based on ranking criteria to receive awards. Prizes will be made to winners in the following categories.

1. The Best School  - Computer

2. Runners Up          - Educational Books

3. The Best Essay writer will be awarded Certificate and cash prize

· 1st Prize     6,000

· 2nd Prize    4,000

· 3rd Prize     2,000

4. The Selection of 30 best essays will be put in our monthly journal – “ Uislamu Amerika”




Ifuatayo ni mitandio ya internet ambayo habari zaidi kuhusu Mashirika ya Kiislamu  zinaweza kupatikana

Government sites

Facts About Muslims in America
Council of American Muslims for Understanding (CAMU), in collaboration with the U.S. Department of State.
http://www.opendialogue.org/english/facts.html
Muslim life in America

http://usinfo.state.gov/products/pubs/muslimlife/
From the U.S. Department of State, International Information Programs
Other sites

About Islam and Muslims   www.unn.ac.uk/societies/islamic/index.html
Searchable site provides information about Islamic beliefs and civilization  

Al-Islam www.al-islam.org/
Searchable site with a Shi'ite perspective 

Center for Middle Eastern Studies at the University of Texas at Austin Middle East Network Information Center    http://menicutexas.edu/menic.html
Promotes understanding of the Middle East  

The Council of American-Islamic Relations   http://www.cair-net.org/
Grassroots organization presenting Islamic perspectives  

Islamic Server of MSA-USC http://www.usc.edu/dept/MSA 
Resources presented by the Muslim Students Association, University of Southern California  

Islamic Society of North America  http://www.isna.net/
Official web site.- An educational and social service association

Islamic Studies, Islam, Arabic and Religion http://www.uga.edu/~godlas/
Introduction to Islam by Dr. Alan Godlas of the University of Georgia 

Talk Islam: Library of Islamic web sites http://www.talkislam.com/
Searchable site categorizes Islamic web sites

